
Unda Senat, hukumat 
a’zolari, vazirlik va idoralarning 
vakillari, Senat huzuridagi 
Yoshlar parlamenti a’zolari 
hamda ommaviy axborot 
vositalari xodimlari qatnashdi.

V i d e o k o n f e r e n s a l o q a 
tarzida o‘ tkazi lgan yalpi 
m a j l i s n i  O ‘ z b e k i s t o n 
Respublikasi Oliy Majl isi 
Senati Raisi Tanzila Norboyeva 
olib bordi.

Yalpi majl is Senatning 
“YouTube”  ta rmog ‘ idag i 
sahifasi orqali to‘g‘ridan-to‘g‘ri 
yoritib borildi.

Yalpi majlis kun tartibiga 
muvofiq senatorlar dastlab 
“O‘zbekiston Respublikasi 
S o l i q  k o d e k s i n i n g 
2271-moddasiga o‘zgartirish 
kiritish to‘g‘risida”gi qonunni 
ko‘rib chiqdi.

Kiritilayotgan o‘zgartirishga 
ko ‘ ra  so l iq  to ‘g ‘ r is idag i 
qonunchilikni buzish bilan 
bog‘liq javobgarlik yanada 
liberallashtirilmoqda.

Xususan, mazkur qonun 
bilan Soliq kodeksiga fiskal 
huquqbuzarliklar sodir etganlik 
uchun qo‘llaniladigan moliyaviy 
sanksiyalar kamaytirilishini 
nazarda tutuvchi qo‘shimchalar 
kiritilmoqda.

J u m l a d a n ,  f i s k a l 
belgilarni aks ettirish yoxud 
avtomatlashtirilgan hisobga 
o l i sh  o ‘ l chov  vos i ta la r i 
bilan jihozlash yoki soliq 
o r g a n l a r i n i n g  a x b o r o t 
tizimlari bilan integratsiya 
q i l i n i s h i n i  t a ’ m i n l a s h 
bo ‘ y i cha  qonunch i l i kda 
belgilangan talablarni yoki 
tartibni buzish, shuningdek, 
tovarlarni (mahsulotlarni) 
ishlab chiqaruvchilar, import 
qiluvchilar va sotuvchilar 
tomonidan identi f ikatsiya 
vositalari orqali majburiy 
raqaml i  mark i rovka lash 
t a r t i b - q o i d a l a r i g a  o i d 
huquqbuzarliklar birinchi marta 
sodir etilganda jarima miqdori 
oxirgi  hisobot choragida 
olingan sof tushumning ikki 
foizini tashkil qiladi.

Mazkur huquqbuzar l ik 
mo l i yav iy  j azo  choras i 

O‘zbekiston Respublikasi 
Oliy Majlisi Senatining 

ellik ikkinchi yalpi 
majlisi to‘g‘risida

A X B O R O T
18-may kuni Toshkent shahrida 

O‘zbekiston Respublikasi 
Oliy Majlisi Senatining ellik ikkinchi 

yalpi majlisi bo‘lib o‘tdi.

JAHONGA GUL TUTAR BUGUN NAMANGAN

Har bahorning may oyiga kelib namanganliklar 
an’anaviy gullar festivalini o‘zgacha zavq-
shavq bilan nishonlaydi. Bu yil oltmish uchinchi 
bor o‘tkazilayotgan ushbu anjuman Namangan 
shahrining istirohat bog‘lari, ko‘cha va 
xiyobonlariga o‘tqazilgan 45 million tupdan ziyod 
turfa gul ko‘chatlaridan orolangan holda go‘zallik 
shaydolariga yana bag‘rini ochdi. 

19-may kuni tongdanoq festivalning asosiy 
manzili — Zahiriddin Muhammad Bobur 
nomidagi madaniyat va istirohat bog‘ining 
markaziy darvozasi oldidagi maydon anjuman 
ochilishini ishtiyoq bilan kutayotgan yuz minglab 
go‘zallik shaydolari bilan liq to‘ldi. Festivalga 
odatdagidek gullardan naqshinkor tus olgan 200 
dan ziyod avtomashinalar karvoni bilan start 
berildi. Ular orasida retro avtoulovlardan tortib 
mamlakatimizda ishlab chiqarilgan eng so‘nggi 
rusumdagi avtomobillar, qishloq xo‘jaligi sohasi 
va boshqa ixtisoslashtirilgan transport vositalarini 
ko‘rish mumkin.

Fraksiyalarda

Uchrashuvda O‘zbekiston 
va Xalqaro Qizil Xoch qo‘mitasi 
o‘rtasidagi hamkorl ikning 
bugungi holati va istiqbolli 
yo‘nalishlari muhokama qilindi.

O‘zbekiston Qizil Yarim Oy 
jamiyati gumanitar tashkiloti 
faoliyati, shu jumladan, uning 

KUN TARTIBIDA 
— HAMKORLIK 
ISTIQBOLLARI

Oliy Majlis Senati Raisining birinchi o‘rinbosari 
Sodiq Safoyevning Xalqaro Qizil Xoch 
qo‘mitasining Yevropa va Markaziy Osiyo bo‘yicha 
mintaqaviy direktori Adrian Bauer bilan uchrashuvi 
bo‘lib o‘tdi.

Muloqot

D a s t l a b  Q o n u n c h i l i k 
palatasining navbatdagi majlisi 
kun tartibidan o‘rin olgan 
masalalar atroflicha ko‘rib 
chiqilib, kun tartibi loyihasi 
tasdiqlandi.

Yig‘ilishda, shuningdek, 
quy i  pa la ta  depu ta t la r i 
tomonidan hududlarda aholi 
bilan o‘tkazilgan uchrashuvlar 
yakunlari yuzasidan axborot 
berildi.

Ma ’ l um  q i l i ngan idek , 
d e p u t a t l a r  o ‘ z  s a y l o v 
okruglar idagi  mahal la lar, 
aholi xonadonlari, tadbirkorlik 
subyektlari, i j t imoiy soha 
obyektlarida bo‘lib, fuqarolar va 
jamoatchilik vakillari, yoshlar, 
tadbirkorlar hamda “mahalla 
yetti l igi” bilan yuzma-yuz 
muloqotda bo‘ldi.

U c h r a s h u v l a r d a 
“ O ‘ z b e k i s t o n  —  2 0 3 0 ” 
s t r a t e g i y a s i  d o i r a s i d a 
a m a l g a  o s h i r i l a y o t g a n 
keng ko ‘ laml i  is lohot lar 
hamda hududlarni ijtimoiy-
iqtisodiy rivojlantir ishning 
ustuvor yo‘nalishlari bo‘yicha 
belgi langan vazifalarning 
m a z m u n - m o h i y a t i 
jamoatchilikka yetkazildi.

S h u  b i l a n  b i r g a , 
m a h a l l i y  K e n g a s h l a r 

Qonunchilik palatasi Kengashida

USTUVOR VAZIFALAR 
BELGILAB OLINDI

Kecha Oliy Majlis Qonunchilik palatasi Kengashining 
navbatdagi yig‘ilishi bo‘lib o‘tdi. Unda Kengash 
a’zolari tomonidan quyi palata faoliyatiga oid bir qator 
masalalar muhokama qilindi.

Mamlakatimizdagi qulay investitsiya muhiti 
natijasida banklarning moliyaviy barqarorligi 
va faolligi ortib bormoqda. Xususan, sohadagi 
islohotlar tufayli so‘nggi 5 yilda banklarning 
kapitali 2 barobar, kredit portfeli 2,3 barobar 
hamda yillik kredit ajratish hajmi 1,8 barobarga 
ko‘paydi.

To‘rtta bank ilk bor yevrobond chiqarib, 
chetdan 1 milliard 300 million dollar resurs 
jalb etdi. O‘tgan yili banklar 3,8 milliard 
dollarlik, shuningdek, ularning mijozlari hukumat 
kafolatisiz 6 milliard dollarlik xorijiy kreditlarni 
to‘g‘ridan-to‘g‘ri olib kelgan.

Zamon talabidan kelib chiqib bu ishlarni 
yanada kengaytirish va loyihalarni sifatli amalga 
oshirish zarur. 

Taqdimotda “O‘zmi l l i ybank”  hamda 
“O‘zsanoatqurilishbank”ning shu boradagi 
faoliyati haqida axborot berildi.

Joriy yilda “O‘zmilliybank” tomonidan 6 
milliard dollarlik loyihalar amalga oshirilishi 
rejalashtirilgan. Shuningdek, zargarlik tarmog‘ida 
2,1 trillion so‘mlik 526 ta, xizmatlar sohasida 41,8 
trillion so‘mlik kreditlar hisobidan 40 mingdan ortiq 
loyihalarni amalga oshirish va 2,5 million nafar 
aholi bandligini ta’minlash ko‘zda tutilgan.

“O‘zsanoatqurilishbank” bu yil xalqaro 
moliya bozorlaridan 3 milliard 100 million 
dollarlik mablag‘ jalb etishni maqsad qilgan. 
Bank mijozlari bilan umumiy qiymati 4 milliard 
800 million dollarlik investitsiya loyihalariga 
kirishilgan.

Mazkur bank tomonidan qurilish materiallari 
sohasida 2024-2025-yillarda 529 ta loyiha 
doirasida 2 milliard 800 million dollarlik xorijiy 
investitsiyalar jalb qilinib, bu orqali 25 mingdan 
ziyod ish o‘rinlari yaratilishi rejalashtirilgan.

Shu bilan birga, “O‘zmilliybank” 967 ta, 
“O‘zsanoatqurilishbank” 727 ta mahallada ishsiz 

aholi bandligini ta’minlashga ko‘maklashmoqda. 
Yana bir muhim jihati, banklar quyi bo‘g‘inga 
tushib ishlayotgani uchun ko‘plab biznes 
tuzilmalar “soya”dan chiqmoqda.

Taqdimotda mijozlarning investitsiya 
loyihalarini tizimli monitoring qilib, muammolarni 
tezkorlik bilan hal etib borish zarurligi qayd etildi.

Tadbirkorlarga tuman darajasidan respublika 
miqyosigacha har tomonlama yordam berish, 
ularning moliyaviy bilimlarini oshirish va 
innovatsiyalar bilan tanishtirish muhimligi 
ta’kidlandi.

O‘zA.

BANKLARNING INVESTITSIYAVIY FAOLIYATI VA 
AHOLI BANDLIGIDAGI ISHTIROKI KO‘RIB CHIQILDI

Prezident Shavkat Mirziyoyev 20-may kuni xorijiy investitsiyalarni jalb qilishda 
banklarning ishtirokiga oid taqdimot bilan tanishdi.

Festival
Anjumanning tantanali  ochi l ish 

marosimida Namangan viloyati hokimi 
Shavkat Abdurazzoqov viloyat ahli va 
mehmonlarini qizg‘in tabriklar ekan, 
yildan-yilga tarovat kasb etayotgan 
gullar bayrami Namanganning o‘ziga 

Mazkur  s iyos iy  voqea 
yakunlar ini  sharhlayotgan 
aksariyat ekspertlar tashrifni 
t a r i x i y  d e y a  t a ’ k i d l a s h 
barobarida O‘zbekiston — 
Malayz iya  munosabat la r i 
rivojida yangi qadam sifatida 
e’tirof etmoqda. Malayziya 
Bosh vazirining Samarqandga 

xos brendiga aylanganini  e ’ t i rof 
e td i .  Shuning barobar ida gul lar 
orqali insonlarning bir-biriga mehru 
muhabbatini, oqibatini mustahkamlash, 
y o s h l a r n i n g  g o ‘ z a l l i k k a , 
yaratuvchanlikka, kasb-hunarga bo‘lgan 

ishtiyoqi, ta’lim-tarbiyasini oshirish 
asosiy vazifa ekanligini ta’kidladi.

Shundan so‘ng bayram ishtirokchilari 
festivalning asosiy manzili — Bobur 
nomidagi bog‘da havaskor gulchilar va 
mehnat jamoalari bog‘bonlari tomonidan 
yarati lgan yuzdan ziyod tematik 
ko‘rgazmalar bilan yaqindan 
tanishdi.

YOSH AVLOD 
KAMOLOTIDA KINONING 

O‘RNI BEQIYOS
Keyingi yillarda jamiyatda xalqimiz, avvalo, 

yoshlar ongiga umumbashariy qadriyatlarga 
hurmat, ona Vatanga muhabbat tuyg‘ularini 
singdirishda katta ta’sir kuchiga ega bo‘lgan 
kino san’atining rolini oshirishga alohida e’tibor 
qaratilmoqda.

Aks sado

Xususan, kinematografiya sohasining xalqimiz hayotidagi, 
ayniqsa, yoshlar tarbiyasidagi o‘rni va ta’sirini kuchaytirish, 
g‘oyaviy-badiiy saviyasini oshirish, uni hozirgi zamon talablari 
asosida yanada takomillashtirishga qaratilgan salmoqli ishlar 
bajarildi. O‘tgan davrda sohaning huquqiy asoslari 
takomillashtirildi.

Oʻzbekiston — Malayziya:
MUNOSABATLARDA YANGI SAHIFA

DOLZARB QONUN LOYIHALARI — 
MUHOKAMALAR MARKAZIDA

Kecha siyosiy partiyalarning Oliy Majlis Qonunchilik palatasidagi fraksiyalari 
yig‘ilishlari bo‘lib o‘tdi. Ularda quyi palataning navbatdagi majlisi kun tartibiga 
kiritilishi rejalashtirilayotgan bir qator masalalar, chunonchi, qishloq xo‘jaligiga 
mo‘ljallangan yer uchastkalarini ijaraga berish tartibini takomillashtirish, 
bandlikni ta’minlash, aholi ehtiyojmand qatlamini qo‘llab-quvvatlash, ijtimoiy 
himoyasini kuchaytirishga oid qonun loyihalari atroflicha ko‘rib chiqildi. 
Deputatlar muhokamadagi masalalarning dolzarbligi, zaruratidan kelib chiqib, 
ularni qo‘llab-quvvatladi.

Muhim tashabbus va 
takliflar ilgari surildi

Tadbirkorlar va ishbilarmonlar 
harakati  — O‘zbekiston Liberal-
demokratik part iyasi  fraksiyasi 
y i g ‘ i l i s h i d a  d a s t l a b  M a l a y z i y a 
B o s h  v a z i r i  A n v a r  I b r o h i m n i n g 
m a m l a k a t i m i z g a  r a s m i y 

t a s h r i f i n i n g  a h a m i y a t i  e ’ t i b o r 
markaz ida  bo ‘ ld i .

O‘zLiDeP fraksiyasi rahbari Aktam 
Haitovning ta’kidlashicha, O‘zbekiston 
— Malayziya hamkorligi ko‘p asrlik 
do‘stlik va o‘zaro ishonchga asoslanadi. 
Ayni vaqtda yurtimizda Malayziya 
kapitali ishtirokidagi 33 ta korxona 
faoliyat ko‘rsatyapti. O‘tgan yil yakuni 

bo‘yicha esa tovar ayirboshlash hajmi 
ikki baravardan ziyodga o‘sdi. Mazkur 
tashrif ikki davlat hamkorligini siyosat, 
xavfsizlik, savdo-iqtisodiy, investitsiyaviy, 
transport, atrof-muhitni muhofaza qilish, 
ta’lim, innovatsiyalar, madaniyat va xalq 
diplomatiyasi sohalarida sezilarli darajada 
faollashtirishga xizmat qilishi, 
shubhasiz. 4

tashrifi chog‘ida o‘tkazilgan 
ikki tomonlama biznes forumi 
yakunlari shundan dalolat 
beradi.

Tashrif yakunlari o‘zaro 
a loqalarn i  mut laqo yangi 
bosqichga ol ib chiqishga, 
shuningdek, O‘zbekiston va 
Malayziyani o‘z mintaqalaridagi 

ro l i n i  sez i l a r l i  da ra jada 
oshirishga xizmat qiladi.

Nur Jazlan MUHAMMAD, 
Malayziya Parlamenti 
Senati raisi o‘rinbosari:
— Ushbu tarixiy tashrif 

natijalarini yuqori baholayman. 
Menimcha, bu global siyosatda, 
ayniqsa, is lom dunyosida 
tobora faol rol o‘ynayotgan 
ayni davlatlar o‘rtasidagi ko‘p 
qirral i  hamkorl ikni yanada 
mustahkamlaydi.

Shuni ta’kidlashni istardimki, 
Malayziya hukumati rahbarining 
so‘nggi tashrifi 16 yil oldin 
amalga oshganini inobatga 
olsak, bunday muloqotga ehtiyoj 
uzoq vaqtdan beri mavjud edi. 
Oliy darajadagi muzokaralarning 

do‘stona muhiti O‘zbekiston 
Prezidenti va Malayziya Bosh 
vazirining hamkorlikni sifat 
jihatdan yangi bosqichga olib 
chiqish istagini namoyish etadi.

Ay t i sh  mumk ink i ,  i kk i 
tomonlama munosabat lar 
tarixida yangi sahifa ko‘z 
o ‘ n g i m i z d a  y o z i l m o q d a . 
Mamlaka t la r  ye takch i la r i 
“halol” standartlari bo‘yicha 
hamkorlik, bank-moliya va oziq-
ovqat sanoati bilan bir qatorda 
sheriklikning bir qator yangi 
istiqbolli yo‘nalishlari, xususan, 
raqamlash t i r i sh ,  “ yash i l ” 
energiya, sun’iy intellekt va 
boshqa yo‘nalishlarda aloqalarni 
mustahkamlash ustuvor vazifa 
sifatida ko‘rib chiqilgani 
quvonarli, albatta.

Prezident Shavkat Mirziyoyevning taklifiga binoan 
Malayziya Bosh vaziri Anvar Ibrohimning 17 — 19-
may kunlari O‘zbekistonga amalga oshirgan rasmiy 
tashrifi va Toshkent shahrida bo‘lib o‘tgan oliy 
darajadagi ikki tomonlama muzokaralar yakunlari 
xorijiy ijtimoiy-siyosiy va ekspert-tahlil doira vakillari 
tomonidan yuqori baholanayotir.

Dunyo nigohi

maqomin i  qonunch i l i kda 
mustahkamlash,  jamiyat 
100-yilligiga bag‘ishlangan 
tadbir lar o‘ tkazishga oid 
masalalar yuzasidan f ikr 
almashildi.

Xalqaro gumanitar huquqni 
tatbiq etishning samaral i 
mexanizmlari ham atroflicha 
muhokama qilindi.

“Xalq so‘zi”.

deputatlariga ularning o‘z 
saylov okruglaridagi aholi 
tomonidan ko‘tari layotgan 
masalalarni hal etishdagi rolini 
oshirish, “mahalla yettiligi” 
bilan hamkorligini yanada 
yaxshilash bo‘yicha yaqindan 
ko‘maklashildi.

K e n g a s h  y i g ‘ i l i s h i d a 
deputat larning joylardagi 
o‘rganishlari davomida aholi 
vak i l la r i  va jamoatch i l ik 
tomonidan mamlakatimizda 
amalga oshirilayotgan islohotlar 
faol qo‘llab-quvvatlanayotgani 
qayd etildi.

Deputatlarning joylarda 
o‘tkazgan uchrashuvlari va 
m u l o q o t l a r i  y a k u n l a r i n i 
siyosiy partiyalar fraksiyalari 
majl islarida soha vakil lari 
ishtirokida har tomonlama 
muhokama qilish, ko‘tarilgan 
a s o s l i  t a k l i f l a r ,  f i k r -
mulohazalarni ko‘rib chiqish 
hamda ularni manfaatdor 
vazirlik va idoralar vakillari bilan 
birgalikda hal etish choralarini 
ko‘rish vazifasi belgilab olindi.

Yig‘ilishda kun tartibidagi 
b o s h q a  m a s a l a l a r 
muhokamadan o‘ tkazi l ib , 
tegishli qarorlar qabul qilindi.

“Xalq so‘zi”.

qo‘llanilganidan keyin bir yil 
davomida takroran sodir etilsa, 
jarima miqdori yigirma foizni 
tashkil qilishi belgilanmoqda.

Avval tadbirkorlar ushbu 
qonunbuzilish holati uchun 
oxirgi hisobot choragida ega 
bo‘lgan sof tushumni jarima 
shaklida to‘lashga majbur 
bo‘layotgan edi.

Endi l ikda f iskal tart ib-
qoidalarga oid huquqbuzarliklar 
uchun qo‘llaniladigan moliyaviy 
jarima miqdori qariyb 98 foizga 
qisqartirilmoqda.

Senatorlarning fikricha, 
mazkur qonunning qabul qilinishi 
soliq to‘g‘risidagi qonunchilikni 
buzganlik uchun javobgarlikni 
yanada maqbullashtirishga va 
tadbirkorlik faoliyatini amalga 
oshirish uchun qulay shart-
sharoitlar yaratishga xizmat 
qiladi.

M u h o k a m a  y a k u n i d a 
qonun senatorlar tomonidan 
ma’qullandi.

Shu bi lan birga, yalpi 
majlisda “Ijro ishini yuritish 
yanada takomillashtiri l ishi 
munosabati bilan O‘zbekiston 
Respub l i kas in ing  ay r im 
qonun hujjatlariga qo‘shimcha 
va o‘zgart i r ishlar kir i t ish 
to‘g‘risida”gi qonun qizg‘in 
muhokama qilindi.

Qonun bilan “Sud hujjatlari 
va boshqa organlar hujjatlarini 
ijro etish to‘g‘risida”gi Qonunga 
hamda Fuqarolik protsessual 
kodeksiga tegishli qo‘shimcha 
va o‘zgartirishlar kiritil ishi 
nazarda tutilmoqda.

E n d i l i k d a  i s t e ’ m o l 
qilingan energiya resurslari 
uchun majburiy to‘lovlarni 
undirish to‘g‘risida talablar 
b i l d i r i l g a n d a  —  s u d 
buyrug‘ini berish to‘g‘risidagi 
ar izaga iste’molchi  bi lan 
tuzilgan shartnoma, penya 
hisoblanishi va iste’molchini 
tarmoqdan uzish haqidagi 
ogohlantirish ko‘rsatilgan hujjat, 
qarzni to‘lash to‘g‘risidagi talab 
hamda uning iste’molchiga 
y u b o r i l g a n l i g i n i 
t a s d i q l o v c h i  h u j j a t n i n g 
ko‘chirma nusxasi beril ishi 
belgilanmoqda. 2

A X B O R O T

Toshkentda “O‘zbekiston — Yevropa Ittifoqi: hamkorlikning yangi ufqlari” mavzuida xalqaro konferensiya bo‘lib o‘tdi.

O‘zbekiston Respublikasi Oliy Majlisi Senatining 
ellik ikkinchi yalpi majlisi to‘g‘risida

S h u n i n g d e k ,  q o n u n g a 
iste’molchini tegishli energiya 
resu rs la r i  t a rmoq la r i dan 

uzilganligini tasdiqlovchi hujjatning 
ko‘chirma nusxalari ham berilishi bilan 
bog‘liq norma kiritilmoqda.

Qarzdor jismoniy shaxslardan pochta 
xarajatlari uchun majburiy to‘lovlarni 
undirish to‘g‘risidagi sud hujjatlariga 
nisbatan ham tatbiq etilishi ijro ishi 
yuritilishida soddalashtirilgan tartib etib 
belgilanmoqda.

Senatorlarning fikricha, kiritilayotgan 
qo‘shimcha va o‘zgartirishlar sud hujjatlari 
va boshqa organlar hujjatlarining o‘z 
vaqtida ijrosini ta’minlashga, qolaversa, 
iste’mol qilingan yoqilg‘i-energiya resurslari 
uchun qarzdorlikni undirish to‘g‘risidagi 
ijro hujjatlarini majburiy ijro etish tizimini 
takomillashtirishga xizmat qiladi.

Muhokama yakunida qonun senatorlar 
tomonidan ma’qullandi.

Yalpi majlisda “Baholash faoliyati 
yanada takomillashtirilishi munosabati 
bilan O‘zbekiston Respublikasining ayrim 
qonun hujjatlariga qo‘shimchalar va 
o‘zgartirish kiritish to‘g‘risida”gi qonun 
ko‘rib chiqildi.

Qayd etilishicha, so‘nggi yillarda 
mamlakatimizda xususiy mulk daxlsizligi 
va mol-mulkning haqiqiy bozor bahosini 
shakllantirish va uning ishonchliligini 
ta’minlash yuzasidan qator tizimli choralar 
ko‘rilmoqda.

Majlisda ta’kidlanganidek, bugungi 
kunda amaldagi qonunchilik hujjatlariga 
muvofiq baholash faoliyatiga oid ayrim 
muammolar saqlanib qolmoqda.

Xususan, sud ekspertlari va baholovchi 
tashkilotlar uchun umumiy baholash 
qoidalari va tartiblari belgilanmagan.

Natijada sohani takomillashtirish 
yuzasidan normativ-huquqiy hujjatlarga 
o‘zgartirish va qo‘shimchalar kiritish 
zarurati yuzaga kelgan.

Jumladan,  “Baholash fao l iyat i 
to‘g‘risida”gi Qonunga kiritilayotgan 
o‘zgartirishga muvofiq baholovchi, 
nazorat etuvchi yoki huquqni muhofaza 
qiluvchi organlar tomonidan o‘tkaziladigan 
tekshirishlarda va boshqa tadbirlarda faqat 
baholovchi tashkilot hamda ushbu organlar 
o‘rtasida tuzilgan shartnoma asosida 
ekspert sifatida ham ishtirok etishi mumkin.

“Sud ekspertizasi to‘g‘risida”gi Qonunga 
kiritilayotgan qo‘shimchalarga asosan 
kamida uch yil ish stajiga ega bo‘lgan 
sud ekspertlari baholash to‘g‘risidagi 
hisobotlarda qo‘llanilgan usullarning ilmiy 
jihatdan asoslanganligi nuqtayi nazaridan 
sud ekspertizasini o‘tkazishi mumkin 
bo‘ladi.

Sud ekspertining tekshirishlarni 
o‘tkazishda uning xulosasiga nisbatan 
belgilangan talablarga, shuningdek, 
tegishli sohadagi qonunchilik hujjatlariga 
rioya etish bo‘yicha majburiyati nazarda 
tutilmoqda.

K i r i t i l a y o t g a n  q o ‘ s h i m c h a l a r 
va o‘zgartirish baholash to‘g‘risidagi 
hisobotlarning ishonchliligini tekshirish 
chog ‘ ida  muammola rn i  ba r ta ra f 
e t i shga ,  fuqaro la rn ing  o r t i qcha 
xarajatlarini kamaytirishga, shuningdek, 
respublikamizda mol-mulkning haqiqiy 
qiymatini aniqlashga doir yagona 
yondashuvni joriy etishga xizmat qilishi 
senatorlar tomonidan qayd etildi.

Qonun  sena to r l a r  t omon idan 
ma’qullandi.

Shundan  so ‘ng  “O ‘ zbek i s t on 
Respublikasi Raqobatni rivojlantirish 
va iste’molchilar huquqlarini himoya 
qilish qo‘mitasining faoliyati yanada 
takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartirishlar va qo‘shimcha 
kiritish to‘g‘risida”gi qonun muhokama 
qilindi.

Muhokama markaz ida bo ‘ lgan 

qonun bilan “Normativ-huquqiy hujjatlar 
to‘g‘risida”gi hamda “Raqobat to‘g‘risida”gi 
qonunlarga o‘zgartirish va qo‘shimchalar 
kiritilmoqda.

2023-yilda Raqobat qo‘mitasi vazirlik 
va idoralar tomonidan ishlab chiqilgan 
tovar va moliya bozorlaridagi raqobat 
masalalariga oid 614 ta normativ-
huquqiy hujjat loyihasining 142 tasida 
davlat yordami, ya’ni xo‘jalik yurituvchi 
subyektlarga soliq va bojxona imtiyozlari, 
subsidiyalar, grantlar, davlat kafolatlari kabi 
imtiyozlar beruvchi normalarni aniqlagan.

Bundan tashqari, Raqobat qo‘mitasi 
tomonidan mahalliy davlat hokimiyati va 
davlat boshqaruvi organlari qabul qilgan 
normativ-huquqiy va boshqa hujjatlarning 
raqobat to‘g‘risidagi qonunchilik hujjatlariga 
muvofiqligi o‘rganilganda 717 ta qonun 
buzilishi holati aniqlangan.

Shu bois “Normativ-huquqiy hujjatlar 
to‘g‘risida”gi Qonunga davlat yordami 
berilishini nazarda tutuvchi normativ-
huquqiy hujjatlar loyihalari Raqobatni 
rivojlantirish va iste’molchilar huquqlarini 
himoya qilish qo‘mitasi bilan kelishishni 
nazarda  tu tuvch i  o ‘zgar t i r i sh la r 
kiritilmoqda.

Shuningdek, ushbu qonun bilan 
“Raqobat  to ‘g ‘ r is ida”g i  Qonunga 
o‘zgartir ish kirit i l ib, unga muvofiq 
qonunchilikni buzganlik uchun moliyaviy 
sanksiyalar qo‘llashda xo‘jalik yurituvchi 
subyektlarga nisbatan yengillik berilmoqda.

Jumladan, iqtisodiy jihatdan past ta’sir 
darajasiga ega bo‘lgan raqobat to‘g‘risidagi 
qonunchilikning buzilishini birinchi marta 
sodir etgan xo‘jalik yurituvchi subyektga 
bunday huquqbuzarlikning takroran 
sodir etilishiga yo‘l qo‘ymaslik haqida 
ogohlantirish berilishi va unga nisbatan 
moliyaviy sanksiyalar qo‘llanilmasligi 
belgilanmoqda.

M u h o k a m a l a r  j a r a y o n i d a 
ta ’ k i d l angan idek ,  ushbu  qonun 
raqobat sohasini tartibga soluvchi 
normativ-huquqiy hujjatlarning o‘zaro 
muvofiqlashtirilishiga, tovar va moliya 
bozorida sog‘lom raqobat muhitining 
ta’minlanishiga hamda tadbirkorlik 
subyektlariga nisbatan choralar ko‘rilishida 
adolatning qaror topishiga xizmat qiladi.

Muhokama yakunida qonun senatorlar 
tomonidan ma’qullandi.

Shuningdek, yalpi majlisda “Davlat 
mulkini i jaraga berish sohasidagi 
qonunchilikni buzganlik uchun javobgarlik 
kuchayt i r i l i sh i  munosabat i  b i lan 
O‘zbekiston Respublikasining Ma’muriy 
javobgarlik to‘g‘risidagi kodeksiga 
qo‘shimchalar kiritish haqida”gi qonun 
ko‘rib chiqildi.

Bugungi kunda amalda davlat mulkidan 
samarali foydalanilmaslik va uni ijaraga 
berish tartibini buzish bilan bog‘liq 
qonunbuzarlik holatlari ko‘payib bormoqda. 
Bu esa, o‘z navbatida, davlat mulkini 
ijaraga berish sohasidagi qonunchilik 
buzilishlarining oldini olishga qaratilgan 
choralarni takomillashtirishni taqozo 
etmoqda.

Shu bois senatorlar tomonidan 
muhokama qilingan qonun bilan davlat 
mulkini i jaraga berish sohasidagi 
qonunchilikni buzganlik uchun ma’muriy 
javobgarlik belgilanmoqda.

Xususan, Ma’muriy javobgarl ik 
to‘g‘r isidagi kodeksga qo‘shimcha 
modda kiritilib, unga ko‘ra davlat mulkini 
belgilangan tartibda ijara shartnomasi 
tuzmasdan ijaraga berish, i jaraga 
oluvchiga ijaraga berilgan davlat mulkini 
qabul qilib olishi, uning hududiga kirishi va 
foydalanishiga asossiz ravishda to‘sqinlik 
qilish yoki ijara shartnomasida ijaraga 
berilgan mulkning parametrlari va sonini 
kamaytirib ko‘rsatgan holda ijaraga 
berganlik uchun mansabdor shaxslarga 
bazaviy hisoblash miqdorining besh 
baravaridan o‘n baravarigacha darajada 

jarima solinishiga asos bo‘ladi.
Ushbu huquqbuzarlik bir yil ichida qayta 

sodir etilsa, bazaviy hisoblash miqdorining 
o‘n baravaridan o‘n besh baravarigacha 
darajada jarima solishga sabab bo‘lishi 
belgilanmoqda.

Senatorlar ushbu qonun davlat 
mulkidan samarali foydalanilishini, ijaraga 
oluvchilarning huquqlari va qonuniy 
manfaatlari ishonchli himoya etilishini 
ta’minlashga xizmat qilishini ta’kidladilar.

Muhokama yakunida mazkur qonun 
senatorlar tomonidan ma’qullandi.

So‘ngra “Sport sohasida korrupsiyaning 
oldini olish maqsadida O‘zbekiston 
Respublikasining Jinoyat kodeksiga 
qo‘shimchalar kiritish to‘g‘risida”gi qonun 
muhokama qilindi.

M a ’ l u m k i ,  k e y i n g i  y i l l a r d a 
mamlakatimizda sportni ommalashtirish, 
sport turlarini yanada rivojlantirish va sport 
infratuzilmasini modernizatsiya qilish 
bo‘yicha keng ko‘lamli islohotlar amalga 
oshirilmoqda.

Shu bilan birga, hozirgi vaqtda mazkur 
sohadagi qonun hujjatlariga sportdagi 
korrupsiyaning oldini olish va unga qarshi 
kurashishga qaratilgan yangi normalarni 
kiritish zarurati yuzaga kelmoqda.

Q o n u n  b i l a n  O ‘ z b e k i s t o n 
Respublikasining Jinoyat kodeksiga 
sport musobaqalari ishtirokchilari va 
tashkilotchilarining qonunga xilof ravishda 
moddiy qimmatliklar olganligi yoki mulkiy 
manfaatdor bo‘lganligi, shuningdek, 
sport musobaqalari ishtirokchilari va 
tashkilotchilarini pora evaziga og‘dirib 
olganlik uchun javobgarlikni belgilovchi 
qo‘shimchalar kiritilmoqda.

Senatorlarning fikricha, ushbu qonun 
milliy qonunchiligimizni zamonaviy 
xalqaro standartlar va ilg‘or xorijiy tajribani 
inobatga olgan holda takomillashtirishga, 
korrupsiyaga nisbatan murosasiz 
munosabatni shakllantirishga, sport 
sohasidagi jinoyatlarni sodir etganlik 
uchun javobgarlikning muqarrarligini 
t a ’ m i n l a s h g a ,  s h u n i n g d e k , 
respublikamizning xalqaro maydondagi 
nufuzini mustahkamlashga xizmat qiladi.

Muhokama yakunida qonun senatorlar 
tomonidan bir ovozdan ma’qullandi.

Shu bilan birga, senatorlar tomonidan 
“O‘zbekiston Respublikasining Jinoyat-
ijroiya kodeksiga mahkumlarning huquqlari 
va qonuniy manfaatlarini ta’minlashga 
qaratilgan o‘zgartirish va qo‘shimchalar 
kiritish to‘g‘risida”gi qonun ko‘rib chiqildi.

Ta’kidlanganidek, mamlakatimizda 
amalga oshi r i layotgan is lohot lar 
jamiyatimizning barcha qatlamiga kirib 
bormoqda. Qonun ustuvorligini ta’minlash 
va qonuniylikni mustahkamlash borasida 
qator ishlar amalga oshirilmoqda. Inson 
qadri ustuvorligi, insonparvarlik va 
adolatparvarlik islohotlarimizning bosh 
g‘oyasiga aylanib ulgurdi.

Konstitutsiyaviy islohotlar natijasida 
mahkumlarning huquq va erkinliklarini 
ta’minlash, ularning sha’ni va qadr-qimmati 
hurmat qilinishiga erishish borasida ham 
choralar ko‘rilmoqda.

J u m l a d a n ,  J i n o y a t - i j r o i y a 
kodeksiga kiritilayotgan o‘zgartirish va 
qo‘shimchalarga muvofiq mahkumlarning 
o‘ziga nisbatan insoniy muomalada 
bo‘linishi, sha’ni va qadr-qimmati hurmat 
qilinishi, Oliy Majlisning Inson huquqlari 
bo‘yicha vakiliga (ombudsmanga), Bola 
huquqlari bo‘yicha vakiliga (Bolalar 
ombudsmaniga) hamda insonning huquq 
va erkinliklarini himoya etuvchi xalqaro 
tashkilotlarga murojaat qilishga bo‘lgan 
huquqlari mustahkamlanmoqda.

Qolaversa, og‘ir va o‘ta og‘ir jinoyatlar 
sodir etganl igi  uchun ozodl ikdan 
mahrum qilish joylarida saqlanayotgan 
mahkumlarning saylovlarda hamda 
referendumda ishtirok etishga bo‘lgan 
huquqi kafolatlanmoqda.

U n g a  k o ‘ r a  O ‘ z b e k i s t o n 
Respublikasining qonunchiligiga va 
xalqaro shartnomalariga muvofiq, agar 
davlatning huquqiy himoyaga doir barcha 
ichki vositalaridan foydalanib bo‘lingan 
bo‘lsa, bunday mahkumlarning insonning 
huquq va erkinliklarini himoyalovchi 
xalqaro tashkilotlarga murojaat qilish 
huquqi qayd etilmoqda.

Shuningdek, agar og‘ir va o‘ta og‘ir 
jinoyatlar sodir etganligi uchun ozodlikdan 
mahrum qilish joylarida saqlanayotgan 
mahkumlar tegishli saylovlarda hamda 
referendumda ishtirok etish huquqidan 
qonunga muvofiq va sudning hukmi 
asosida mahrum qilingan bo‘lmasa, ular 
ushbu saylovlarda va referendumda 
ishtirok etish huquqiga ega bo‘lishi 
belgilanmoqda.

Mahkumlarning o‘ziga nisbatan 
insoniy muomalada bo‘linishi huquqi 
mustahkamlanmoqda.

Xususan, kiritilayotgan qo‘shimchalarga 
ko‘ra mahkumlar o‘ziga nisbatan inson 
shaxsiga xos bo‘lgan sha’ni va qadr-
qimmati hurmat qilinishi huquqiga egadir.

Jazoni ijro etish muassasalarining 
xodimlari mahkumlarga nisbatan insoniy 
muomalada bo‘lishi shart, mahkumlarga 
nisbatan intizomiy jazo choralari va boshqa 
majburlov choralarini qo‘llashda Kodeksda 
belgilangan asoslardan hamda tartibdan 
chetga chiqishga yo‘l qo‘yilmaydi.

Mahkumlarda ularning roziligisiz tibbiy 
va ilmiy tajribalar o‘tkazilishi mumkin 
emasligi qat’iy belgilanmoqda.

Bundan tashqari, mahkumlarning 
O m b u d s m a n g a  h a m d a  B o l a l a r 
ombudsmaniga murojaatlar qutisi orqali 
murojaat etishi, murojaat qilish qutilarining 
o‘rnati l ishi, ochil ishi, foydalanishi, 
shuningdek, murojaatlarni yuborish tartibi 
yangi normada o‘z ifodasini topmoqda.

Muhokama davomida senatorlar qonun 
qabul qilinishi natijasida mahkumlarning 
huquqlari  va qonuniy manfaatlari 
yanada ishonchli himoya etilishiga, 
jinoyat-ijroiya qonunchiligini xalqaro 
huquqning prinsiplari va normalari bilan 
uyg‘unlashtirishni ta’minlashga xizmat 
qilishi alohida ta’kidlandi.

Muhokama yakunida qonun senatorlar 
tomonidan ma’qullandi.

Shuningdek, yalpi majlisda “Qurol 
to‘g‘risidagi qonunchilik takomillashtirilishi 
munosabati bilan O‘zbekiston Respublikasi 
Ma’muriy javobgarl ik to‘g‘r is idagi 
kodeksining 2201-moddasiga qo‘shimcha 
kiritish haqida”gi qonun muhokama qilindi.

Ma’lumki, mamlakatimizda qurol va 
uning o‘q-dorilari muomalasi bilan bog‘liq 
munosabatlarni tartibga solish maqsadida 
“Qurol to‘g‘risida”gi Qonun qabul qilindi, 
shuningdek, qurolning qonunga xilof 
muomalasining oldini olish mexanizmini 
takomillashtirish yuzasidan tizimli chora-
tadbirlar amalga oshirilmoqda.

Shu bilan birga, o‘zining qonunga 
xilof egaligida bo‘lgan o‘qotar qurolni 
o‘z ixtiyori bilan topshirgan shaxslarni 
javobgarlikdan ozod etish to‘g‘risida 
O‘zbekiston Respublikasining Jinoyat 
kodeksida mustahkamlab qo‘yilgan qoida 
shaxslar boshqa turdagi qurolni o‘z ixtiyori 
bilan topshirganda ularni javobgarlikdan 
ozod qilish muammosini hal etmaydi.

Misol uchun faqatgina 2023-yilda ichki 
ishlar organlari xodimlari tomonidan 1072 
dona noqonuniy (ichki ishlar organlari 
ro‘yxatiga qo‘yilmagan) qurollar aniqlanib, 
839 nafar fuqaro Ma’muriy javobgarlik 
to‘g‘risidagi kodeksining 2201-moddasi 
asosida javobgarlikka tortilgan.

Bundan tashqari, 2023-yilda tegishli 
ruxsatnomalarsiz saqlayotgan pnevmatik 
qurolini ixtiyoriy topshirish bo‘yicha ichki 
ishlar organlariga 1599 nafar fuqaro 
murojaat etgan.

Biroq huquqni muhofaza qiluvchi 
organlar tomonidan olib borilayotgan 
profilaktik ishlarga qaramasdan o‘qotar 
bo‘lmagan, ya’ni pnevmatik qurolga 
noqonuniy egalik qilish, uyda saqlash, 
ko‘cha-ko‘yda olib yurish bilan bog‘liq 
holatlar bugungi kunda ham kuzatilmoqda. 
Jumladan, 2023-yilda pnevmatik qurollar 
bilan bog‘liq 5 ta noxush holat sodir 
etilgan va buning oqibatida 4 nafar fuqaro 
jarohatlangan, 1 nafar fuqaro esa halok 
bo‘lgan.

Amaldagi qonunchilikka ko‘ra fuqaro 
o‘z ixtiyori bilan pnevmatik qurolni olib 
kelib topshirsa ham ushbu qurol musodara 
qilinib, fuqarolarga bazaviy hisoblash 
miqdorining o‘n besh baravaridan o‘ttiz 
baravarigacha, mansabdor shaxslarga 
esa — yigirma besh baravaridan ellik 
baravarigacha darajada jarima solishga 
yoki o‘n besh sutkagacha ma’muriy 
qamoqqa olishga sabab bo‘lishi mumkin.

Vaholanki,  Jinoyat kodeksining 
248-moddasida jamoat xavfsizl igi 
darajasi ancha yuqoriroq bo‘lgan o‘qotar 
qurolni o‘z ixtiyori bilan topshirgan shaxs 
javobgarlikdan ozod qilinishi ko‘zda 
tutilgan.

Yuqoridagi muammolarni inobatga 
olgan holda hamda qayd etilgan huquqiy 
bo‘shliqni bartaraf etish maqsadida 
qonunchilikda pnevmatik, signal beruvchi, 
tig‘li sovuq, uloqtirish quroli va o‘zini o‘zi 
himoya qilish quroli kabi o‘qotar bo‘lmagan 
qurol turlarini o‘z ixtiyori bilan topshirgan 
shaxslar javobgarlikdan ozod etilishini 
nazarda tutuvchi normani mustahkamlash 
zaruriyati yuzaga kelmoqda.

Mazkur qonun bilan O‘zbekiston 
Respublikasi Ma’muriy javobgarlik 
to‘g‘risidagi kodeksining 2201-moddasiga 
shaxsni o‘zining qonunga xilof egaligida 
bo‘lgan pnevmatik, signal beruvchi, tig‘li 
sovuq, uloqtirish quroli va o‘zini o‘zi 
himoya qilish qurolini ixtiyoriy ravishda 
topshirganda ma’muriy javobgarlikdan 
ozod etish imkoniyatini nazarda tutuvchi 
qo‘shimcha kiritilmoqda.

Ta’k id langandek, ushbu qonun 
fuqarolarning huquqlari va qonuniy 
manfaatlari yanada ishonchli himoya 
qilinishini ta’minlashga, shuningdek, 
jamoat tartibini saqlash va o‘qotar 
bo‘lmagan qurol turlarining qonunga 
xilof muomalasi hollarining oldini olish 
bo‘yicha ko‘rilayotgan chora-tadbirlar 
samaradorligini yanada oshirishga xizmat 
qiladi.

Muhokamadan so‘ng qonun senatorlar 
tomonidan ma’qullandi.

Oliy Majlis Senatining ellik ikkinchi 
yalpi majlisida senatorlar tomonidan 
“O‘zbekiston Respublikasining ayrim 
qonun hujjat lariga o‘zgart ir ish va 
qo‘shimchalar kiritish to‘g‘risida”gi qonun 
ko‘rib chiqildi.

Qonun bilan Uy-joy kodeksiga, 
“Tadbirkorl ik faoliyati erkinligining 
kafo la t lar i  to ‘g ‘ r is ida”g i  va “Yer 
uchastkalarini kompensatsiya evaziga 
jamoat ehtiyojlari uchun olib qo‘yish tartib-
taomillari to‘g‘risida”gi qonunlarga hamda 
Shaharsozlik kodeksiga o‘zgartirish va 
qo‘shimchalar kiritilmoqda.

Shuningdek,  Uy- joy kodeksida 
turar joylarning tashqi ko‘r in ishini 
o‘zgartirish, ularni qayta qurish yoki buzish 
shaharsozlik to‘g‘risidagi qonunchilikka 
muvofiq amalga oshirilishi belgilanmoqda.

Qonunda xususiy mulkka bo‘lgan 
huquqlar daxlsizligining hamda tadbirkorlik 
subyektlari manfaatlarining ishonchli 
himoya qilinishini ta’minlash nazarda 
tutilgan bo‘lib, unda hech kim sudning 
qarorisiz va qonunga zid tarzda uy-joyidan 
mahrum etilishi mumkin emas.

Uy-joyidan mahrum qilingan mulkdorga 
uy-joyning qiymati hamda u ko‘rgan 
zararlarning o‘rni qonunda nazarda tutilgan 
hollarda va tartibda oldindan hamda 
teng qiymatda qoplanishi ta’minlanishi 
belgilanmoqda.

Ma’lumki, iqlim o‘zgarishi oqibatida 
yildan-yilga sel kelishi va ko‘chki bilan 
bog‘liq xavfli jarayonlar tobora faollashib 
bormoqda.

Shu nuqtayi nazardan sel va ko‘chki 
bilan bog‘liq noxush holatlarning oldini 
olish, aholi hayoti xavfsizligini ta’minlash, 
ko‘riladigan iqtisodiy zarar miqdorini 
kamaytirish maqsadida Shaharsozlik 
kodeksiga sel va ko‘chki xavfi mavjud 
bo‘lgan hududlarda binolar va inshootlarni 
loy iha lasht i r ish  hamda qur ishda 
shaharsozlik hujjatlarini ishlab chiqish, 
tasdiqlash va amalga oshirish taqiqlanishi 
belgilangan yangi norma kiritilmoqda.

Shu bilan birga, “Tadbirkorlik faoliyati 
erkinligining kafolatlari to‘g‘risida”gi 
Qonunda O‘zbekiston Respublikasida 
davlat ro‘yxatidan o‘tgan tadbirkorlik 
subyektlari tovarlari, xizmatlari, mehnat 
resurslari va moliyaviy mablag‘larining 
erkin harakatlanishi kafolatlanishi, 
shuningdek, hududiy prinsip bo‘yicha 
erkin harakatlanishini cheklashga, to‘xtatib 
turishga va taqiqlashga yo‘l qo‘yilmasligini 
nazarda tutuvchi yangi norma aks 
ettirilmoqda.

Senatorlar mazkur qonun xususiy 
mulkning va mulkdorlar huquqlarining 
himoya qilinishi kafolatlarini kuchaytirishga, 
tadbirkorlik faoliyatini erkin amalga oshirish 
uchun qo‘shimcha kafolatlar hamda shart-
sharoitlar yaratishga xizmat qilishini qayd 
etdilar.

Qonun  sena to r l a r  t omon idan 
ma’qullandi.

Shundan so‘ng senatorlar tomonidan 
“O‘zbekiston Respublikasining ayrim 
qonun hujjat lariga o‘zgart ir ish va 
qo‘shimchalar kiritish to‘g‘risida”gi qonun 
muhokama qilindi.

Mazkur qonun ziyoratchilar “Umra” 
amallarini munosib va xavfsiz bajarishlari 
uchun munos ib  shar t -sharo i t la r 
yaratish, xorijda ularning huquqlari va 
qonuniy manfaatlarini himoya qilish va 
kafolatlangan xizmatlardan foydalanishini 
ta’minlash maqsadida ishlab chiqilgan.

Qonun bilan “Litsenziyalash, ruxsat 
berish va xabardor qilish tartib-taomillari 
to‘g‘risida”gi va “Davlat boji to‘g‘risida”gi 
O‘zbekiston Respublikasi qonunlariga 

bir qator o‘zgartirish va qo‘shimchalar 
kiritilmoqda.

Jumladan, “Umra” tadbirlarini tashkil 
etish va o‘tkazish bo‘yicha yangi 
litsenziyalanadigan faoliyat turi joriy 
qilinmoqda. Bunda ushbu litsenziya Din 
ishlari bo‘yicha qo‘mita tomonidan berilishi 
hamda ushbu litsenziyani olish uchun 
bazaviy hisoblash miqdorining 10 baravari 
darajasida davlat boji belgilanmoqda.

Mazkur qonun bilan amalga oshirilishi 
uchun ruxsat va tegishli hujjatlarni talab 
etadigan faoliyat turlari qatoriga Davlat 
xaridlari elektron tizimi operatori faoliyatini 
amalga oshirganlik uchun ham ruxsatnoma 
olish qo‘shimcha sifatida kiritilmoqda.

Bundan tashqari, litsenziyalash, ruxsat 
berish va xabardor qilish tartib-taomillari 
sohasidagi huquqbuzarliklar uchun yuridik 
shaxslarga solinadigan jarimalar qatoriga 
qo‘shimchalar kiritilmoqda.

End i l i kda  “Umra ”  tadb i r l a r i n i 
l i tsenziyasiz amalga oshirish yoki 
l i tsenziyalarni qalbaki hujjatlardan 
foydalangan holda olish bazaviy hisoblash 
miqdorining 200 baravarida jarimaga 
sabab bo‘ladi.

Senatorlarning fikricha, qonunning 
qabul qilinishi yurtdoshlarimizning eng 
muqaddas amallarini emin-erkin va 
xavfsiz bajarishiga, bu borada huquq 
va erkinliklarining kafolatlanishiga, turli 
firibgarliklarning oldi olinishiga, eng 
muhimi, mazkur jarayonda har bir fuqaro 
davlat himoyasida bo‘lishiga xizmat qiladi.

Qonun  sena to r l a r  t omon idan 
ma’qullandi.

So‘ngra yalpi majl isda “Sanoat 
namunalarini xalqaro ro‘yxatdan o‘tkazish 
to‘g‘risidagi Gaaga bitimining Jeneva 
aktiga (Jeneva, 1999-yil 2-iyul) O‘zbekiston 
Respublikasining qo‘shilishi haqida”gi 
qonun ko‘rib chiqildi.

M u h o k a m a  c h o g ‘ i d a  G a a g a 
bitimining Jeneva akti o‘z mahsulotlarini, 
birinchi navbatda, tashqi bozorlarda 
ilgari surishdan manfaatdor bo‘lgan 
subyektlarga sanoat namunalarini 
ro‘yxatdan o‘tkazishning amaldagi milliy 
tizimlarga nisbatan qulayroq tartib-
taomilidan foydalanish imkonini berishi 
ta’kidlandi.

X u s u s a n ,  b u g u n g i  k u n d a 
mamlakatimizning ishlab chiqaruvchisi 
sanoat namunasi intellektual mulki 
himoyasini ol ish uchun bir qator 
mamlakatlarda tegishli idoraga ushbu 
mamlakatdagi shakl bo‘yicha va tilda 
ariza berishga majbur bo‘layotgani, har bir 
mamlakatda ushbu tartib-taomil uchun har 
safar alohida haq to‘layotgani aytib o‘tildi.

Gaaga b i t imin ing Jeneva akt i 
milliy ishlab chiqaruvchilarga barcha 
tartib-taomillar bajarilishini va hujjatlar 
tarqatilishini o‘z zimmasiga oladigan 
Butunjahon intellektual mulk tashkilotiga 
(BIMT) bitta ariza berish imkonini yaratadi.

Hozirgi vaqtda 70 ta davlat, shu 
jumladan, MDHning aksariyat mamlakatlari 
Gaaga bitimining Jeneva akti ishtirokchilari 
hisoblanadi.

Qonunning qabul qilinishi milliy ishlab 
chiqaruvchilarning intellektual mulki 
himoyasini kuchaytirish, shuningdek, 
yangi mahsulotlar yaratishda ularning 
javobgar l ig in i  oshir ish va ishlab 
chiqarishda patentlangan obyektlardan 
noqonuniy foydalanishga yo‘l qo‘ymaslik 
imkonini beradi.

Bundan tashqari, mazkur xalqaro 
hujjatga qo‘shilish mamlakatimizning 
Jahon savdo tashkilotiga a’zo bo‘lishi 
yo ‘ l idagi  yana b i r  muhim qadam 
bo‘ladi.

Qonun Senat tomonidan ma’qullandi.
Shu bilan birga, yalpi majl isda 

“Ijrochilar, fonogramma tayyorlovchilar 
va eshittirish tashkilotlari huquqlarini 
muhofaza qilish to‘g‘risidagi xalqaro 
konvensiyaga (Rim, 1961-yil 26-oktabr) 
O‘zbekiston Respublikasining qo‘shilishi 
haqida”gi qonun muhokama qilindi.

Mazkur Konvensiya ahdlashuvchi 
davlatlarda i jrochilar, fonogramma 
t a y y o r l o v c h i l a r  v a  e s h i t t i r i s h 
tashkilotlarining turdosh huquqlarini ularga 
o‘z huquqlarini himoya qilishning milliy 
rejimini taqdim etish orqali himoya qilishga 
qaratilganligi qayd etildi.

Hozirgi vaqtda 100 ga yaqin davlatlar, 
shu jumladan, bir qator MDH mamlakatlari 
Konvensiya ishtirokchisi hisoblanadi.

Muhokama chog‘ida Konvensiyaga 
qo‘shilish intellektual mulk huquqlarini 
h imoya qi l ishning i lg ‘or,  xalqaro 
standartlarini joriy etishga, shuningdek, 
O‘zbekistonning nufuzini oshirishga xizmat 
qilishi alohida ta’kidlandi.

Qonun Senat tomonidan ma’qullandi.
Shuningdek, Senatning 52-yalpi 

majlisida yaylovlar degradatsiyasining 
oziq-ovqat xavfsizligiga, qishloq xo‘jaligi 
mahsulotlarini ishlab chiqarishga hamda 
atrof-muhitga salbiy ta’siri yuzasidan 
hukumatga yuborilgan parlament 
so‘rovi natijalari ko‘rib chiqildi.

O‘zbekiston Respublikasi Oliy Majlisi Senatining 
ellik ikkinchi yalpi majlisi to‘g‘risida

Samarqand va Namanganga elektrobuslar sotib olish loyihasini moliyalashtirish bo‘yicha YTTB bilan mandat xatlari imzolandi.

T a ’ k i d l a n g a n i d e k , 
mamlakatimiz Prezidentining 

2024-yil 13-fevraldagi “Qishloq xo‘jaligi 
ye r l a r i  deg rada ts i yas iga  qa rsh i 
kurashish, tuproqning gumus miqdori 
va unumdorligini oshirishni qo‘llab-
quvvatlashning qo‘shimcha chora-
tadbirlari to‘g‘risida”gi qarori hamda 
Vaz i r lar  Mahkamasin ing 2024-y i l 
12-martdagi “Yaylovlar va ulardagi yer 
osti suvlarini muhofaza qilish hamda 
yaylov degradatsiyasiga qarshi kurashish 
chora-tadbirlari to‘g‘risida”gi qarori qabul 
qilingan.

Mazkur qarorlar doirasida suv ta’minoti 
mavjud bo‘ lmagan hududlarda t ik 
quduqlarni qazish, quyosh energiyasida 
ishlaydigan nasos agregatlari yordamida 
yer osti suvlarini chiqarish hamda 
tomchilatib sug‘orish texnologiyalarini 
joriy etish bo‘yicha Buxoro va Navoiy 
viloyatlarida namunaviy tajriba loyihalarini 
amalga oshirish belgilangan.

Yaylov yerlarda suv ta’minotini 
yaxshilash va qayta tiklashda davlat-
xusus iy  sher ik l ikn i  r ivo j lant i r ish, 
shuningdek, 2024/2025 o‘quv yilidan 
boshlab Toshkent davlat agrar universiteti 
hamda Samarqand davlat universitetida 
“Yaylov ekologiyasi va boshqaruvi” ta’lim 
yo‘nalishi bo‘yicha kadrlar tayyorlash 
rejalashtirilgan.

Yaylovlarda chorva mollari bosimini 
kamayt i r ish va u larn i  a lmashlab 
o‘tlatishning oqilona tizimini yo‘lga qo‘yish, 
degradatsiyaga uchragan yaylovlarni 
qayta tiklash hamda ular mahsuldorligini 
oshirishning eng maqbul usullarini 
ishlab chiqish va amaliyotga joriy qilish 
belgilanmoqda.

Nishon, Nurota, Nurobod, Forish va 
G‘ijduvon tumanlaridagi yaylovlarda ikki 
yil muddatga chorva mollarini almashlab 
boqish amaliyoti yo‘lga qo‘yilgan.

Qishloq xo‘jaligi vazirligi huzuridagi 
Tuproqshunosl ik va agrokimyoviy 
tadqiqotlar instituti hamda “O‘zdaverloyiha” 
davlat ilmiy-loyihalash instituti tomonidan 
FAO, IKARDA, Saritas hamda AQShning 
Nevada shtati “Yaylovlarni boshqarish 

jamiyati” kabi xalqaro tashkilotlar bilan 
hamkorlik aloqalari o‘rnatilgan.

Senatorlar olib borilayotgan ishlar bilan 
bir qatorda, yaylov yerlaridan samarali 
foydalanish, ularni nazorat qilish va 
degradatsiyaga qarshi kurashish bo‘yicha 
ayrim hal etilishi lozim bo‘lgan masalalar 
dolzarbligicha qolayotganligini ta’kidladi.

Jumladan, yaylov yerlarini konturlar va 
foydalanuvchilar kesimida to‘liq xatlovdan 
o‘tkazish, 4 million gektardan ortiq 
yaylovda geobotanik tadqiqotlarni amalga 
oshirish hamda ularning elektron raqamli 
xaritalarini ishlab chiqish zarur.

Suv inshootlarining 2269 tasi (78 
foizi) ta’mirtalab holatga kelgan. Bundan 
tashqari, yaylovlarning suv ta’minotini 
yaxshilash hamda chorva mollarini suv 
bilan ta’minlash uchun 700 dan ortiq 
quduqlar yetishmasligi aytib o‘tildi.

Shuningdek, Buxoro cho‘l yaylov 
o‘simliklar urug‘chilik ilmiy-ishlab chiqarish 
markazini zamonaviy ilmiy laboratoriya 
jihozlari va uskunalar bilan ta’minlash 
ishlari yakuniga yetkazilmagan.

Muhokama jarayonida senatorlar 
tomonidan bugungi kunda mazkur 
sohaga  o id  o ‘ zga r i sh la r  hamda 
qonunchilikda belgilangan vazifalarni 
inobatga olib, yaylovlarni boshqarish 
va monitoring qilish hamda sohaga doir 
amaldagi normativ-huquqiy hujjatlarni 
xatlovdan o‘tkazish, shu jumladan, 
“Yaylovlar to‘g‘risida”gi Qonunni qayta 
ko‘rib chiqish lozimligi qayd etildi.

Shuningdek, tegishli mutasaddilarning 
sohada amalga oshirayotgan ishlarini xalq 
deputatlari mahalliy Kengashlarida har 
chorakda muhokama qilib borish hamda 
ularga ko‘maklashish, hududlarga yetuk 
mutaxassislar, olimlar va tadqiqotchilarni 
jalb etib, ularning tavsiyalari asosida 
ishlarni yo‘lga qo‘yish bo‘yicha takliflar 
berildi.

Muhokama yakunida Senatning tegishli 
qarori qabul qilindi.

Shu bi lan birga, yalpi majl isda 
Inson huquqlari bo‘yicha Milliy markaz 
direktor ining O‘zbekistonda inson 
huquqlari bo‘yicha xalqaro majburiyatlarga 

rioya qilinishining holati to‘g‘risidagi 
axboroti eshitildi.

2023-yil umumxalq referendumida 
O ‘ z b e k i s t o n n i n g  y a n g i l a n g a n 
Konstitutsiyasi qabul qilinishi bilan inson 
huquqlarini ilg‘or xalqaro standartlar 
asosida himoyalash mexanizmlarini 
takomillashtirishning yangi qonunchilik 
asoslari yaratilgani ta’kidlandi.

Odam savdosiga va majburiy mehnatga 
qarshi kurashish milliy komissiyasi 
Odam savdosiga qarshi kurashish va 
munosib mehnat masalalari bo‘yicha milliy 
komissiya etib qayta tashkil qilindi va 
ushbu masalalar bo‘yicha Milliy ma’ruzachi 
instituti yaratildi.

Nogironlar huquqlari to‘g‘risidagi 
konvensiyani samarali amalga oshirish 
maqsadida 2023-yilning o‘zida nogironligi 
bo‘lgan odamlar uchun zarur shart-
sharo i t l a r  ya ra t i shga  qara t i l gan 
Prezidentning 2 ta Farmoni va Vazirlar 
Mahkamasining 3 ta qarori qabul qilindi.

O‘zbekistonning BMTning Inson 
huquqlari bo‘yicha Jahon ta’lim dasturi 
ishidagi ishtiroki faollashdi. Mamlakatimiz 
Prezidentining 2023-yil 7-fevraldagi qarori 
bilan Inson huquqlari sohasidagi Milliy 
ta’lim dasturi tasdiqlandi.

“Xotin-qizlar va bolalar huquqlari, 
erkinliklari hamda qonuniy manfaatlarini 
ishonchli himoya qilish tizimi yanada 
takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartish va qo‘shimchalar 
kiritish to‘g‘risida”gi Qonun kuchga kirdi. 
Ushbu hujjat xotin-qizlar va bolalar 
huquqlarini himoya qilish, ularga nisbatan 
g‘ayriqonuniy harakatlar, shuningdek, 
oilaviy zo‘ravonlik uchun javobgarlik 
normalarini kuchaytirish borasidagi ishlarni 
yangi bosqichga ko‘tardi.

Shu bilan birga, majlisda o‘tkazilgan 
o‘rganishlardan kelib chiqib, inson 
huquqlari sohasidagi xalqaro standartlarni 
joriy etish samaradorligi bilan bog‘liq qator 
masalalar belgilab olindi.

Jumladan, senatorlar fuqarolarning 
ekologik huquqlari ta’minlanishidan, 
ayniqsa, mamlakatimiz poytaxtidagi 

vaziyatdan xavotir bildirdi. Bundan 
tashqari, turli shakldagi zo‘ravonlikdan 
bolalarni himoya qilish mexanizmlarini 
takomillashtirish, bu borada ota-onalar, 
ta’lim muassasalari va hokimiyat boshqa 
organlarining mas’uliyatini oshirish zarurligi 
qayd etildi.

Inson huquqlari bo‘yicha O‘zbekiston 
Respublikasining Milliy strategiyasini 
amalga oshirish borasidagi “Yo‘l xaritasi”da 
belgilangan qator qonun loyihalarini ishlab 
chiqish va qabul qilish kechiktirilayotgani 
aytib o‘tildi.

Har tomonlama muhokama yakunlari 
bo‘yicha Senat qarori qabul qilindi. Unga 
ko‘ra, O‘zbekistonning inson huquqlari 
sohasidagi xalqaro majburiyatlarini so‘zsiz 
bajarish maqsadida tegishli vazirlik va 
idoralar bilan hamkorlikda ish olib borish 
rejalashtirilgan.

Bundan tashqari, Senatning ellik 
ikkinchi yalpi majlisida O‘zbekiston 
Respubl ikasi  Markaziy bankin ing 
2023-yildagi faoliyati to‘g‘risidagi hisoboti 
eshitildi.

Qayd etilganidek, Markaziy bank 
2023-yilda inflyatsiyani jilovlash hamda 
bank tizimining moliyaviy barqarorligini 
maqbul darajada ta’minlash, vujudga 
kelishi mumkin bo‘lgan xatarlarning 
banklar kapitali va likvidligiga salbiy 
ta’sirlarini minimallashtirishga yo‘naltirilgan 
o‘zaro muvofiqlashgan pul-kredit va 
makroprudensial siyosat olib bordi.

Xususan ,  t i j o ra t  bank la r i dag i 
milliy valyutadagi depozitlar qoldig‘i 
2022-yildagiga nisbatan 1,3 barobar oshib, 
qariyb 170 trillion so‘mni tashkil etdi.

Jismoniy shaxslarning depozitlari 
qoldig‘i 1,4 barobar o‘sib, 64 trillion 
so‘mga, yuridik shaxslarning depozitlari 
qoldig‘i 1,2 barobardan ko‘proq oshib, 
qariyb 106 trillion so‘mga yetdi.

2023-yilning I choragidan boshlab 
inf lyats iya darajas in ing pasayish 
tendensiyasiga o‘tganligi sababli 2023-yil 
mart oyidan asosiy stavka 15 foizdan 14 
foizga pasaytirildi.

Pul-kredit sohasidagi ushbu chora-
tadbirlar inflyatsiya darajasining yuqori 

sur’atlarda o‘sishini jilovlash imkonini 
berib, 2023-yi l  yakunlari  bo‘yicha 
inflyatsiya darajasi 8,8 foiz atrofida 
shakllandi.

Makroprudensial choralar natijasida 
2023-yil yakunlari bo‘yicha bank tizimida 
regulyativ kapital miqdori 106 trillion so‘mni 
va tavakkalchilikka tortilgan aktivlar 604 
trillion so‘mni, kapital yetarliligi ko‘rsatkichi 
17,5 foizni (minimal talab 13 foiz) tashkil 
etdi.

Hisobot yilida tadbirkorlik faoliyatini 
moliyaviy qo‘llab-quvvatlash maqsadlariga 
251,4 trillion so‘m yoki 2022-yildagiga 
nisbatan qariyb 24 foiz ko‘p kredit 
mablag‘lari yo‘naltiri l ib, jami kredit 
qo‘yilmalari qoldig‘i qariyb 497 trillion 
so‘mga yetdi.

Aholiga ajratilgan kredit qo‘yilmalari 
qoldig‘i 2022-yildagiga nisbatan 47 foiz 
ko‘payib, 148,2 trillion so‘mni, tadbirkorlik 
subyektlariga ajratilgan kredit qo‘yilmalari 
qoldig‘i 15,3 foiz o‘sib 348,5 trillion so‘mni 
tashkil etdi.

Oilaviy tadbirkorlikni rivojlantirish 
dasturlari doirasida tijorat banklari 
tomonidan 472 mingdan ortiq loyihalarni 
amalga oshirishga 10 trillion so‘mga yaqin 
imtiyozli kreditlar ajratildi.

Hisobot yilida banklar tomonidan 
aktivlar bo‘yicha 13,1 trillion so‘mlik 
qo‘shimcha zaxiralar yaratilgan hamda 
muammoli kreditlarni zaxiralar bilan 
qoplanish darajasi 4 foiz bandiga oshib, 
2024-yil 1-yanvar holatiga 85 foizga 
yetkazildi.

Bank kartalari foydalanuvchilari 
uchun “Humo” va “Uzcard” bankomatlar 
tarmog‘i o‘zaro integratsiya qilinib, mazkur 
bankomatlardan muqobil foydalanish 
uchun shart-sharoitlar yaratildi.

Shu bilan birga, senatorlar Markaziy 
bank tomonidan amalga oshiri l ishi 
lozim bo‘lgan qator vazifalarga e’tibor 
qaratib, fuqarolarning bank kartalaridan 
turli firibgarlik yo‘llari bilan mablag‘larni 
o ‘z lash t i r i sh  ho la t la r iga  barham 
berilmaganligi, “Humo” va “Uzcard” to‘lov 
terminallari tizimini integratsiya qilish 
ishlari yakunlanmaganligi, muammoli 

kreditlarning umumiy kredit portfelidagi 
ulushi deyarli o‘tgan yilgi darajada saqlanib 
qolayotganligini qayd etdilar.

Markaziy bankning 2024-yilgi faoliyatida 
bazaviy inflyatsiya darajasini pasaytirish 
choralarini ko‘rish, narxlar barqarorligini 
ta’minlash, to‘lov tizimlari barqaror 
ishlashini ta’minlash va xizmatlar ko‘lamini 
kengaytirib borish hamda pul mablag‘lari 
f ir ibgarlik yo‘l i  bilan yechil ishining 
oldini olishga qaratilgan kiberxavfsizlik 
choralarini kuchaytirish borasida ishlarni 
amalga oshirish bo‘yicha takliflar bildirildi.

Muhokamadan so‘ng senatorlarning 
takliflari mujassamlangan Senatning 
tegishli qarori qabul qilindi.

Shuningdek, senatorlar tomonidan 
O‘zbekiston Respublikasi Oliy sudi 
tarkibiga o‘zgartirishlar kiritish masalasi 
ham ko‘rib chiqildi va Senatning tegishli 
qarori qabul qilindi.

Unga asosan Jumanazar Ergashev 
o‘n yillik muddatga, Ma’murjon Kadirov 
muddatsiz davrga, Dilshod Rajabov 
muddatsiz davrga, Nosirjon Rasulov o‘n 
yillik muddatga, Burxon Turdiyev o‘n yillik 
muddatga, Asqarali Ummataliyev o‘n yillik 
muddatga, Gulnafis Xudayberdiyeva o‘n 
yillik muddatga O‘zbekiston Respublikasi 
Oliy sudining sudyasi lavozimiga saylandi.

Bundan tashqar i ,  O ‘zbek is ton 
Respubl ikas i  Ol iy  Maj l is i  Senat i 
Kengashining qarorlarini tasdiqlash 
to‘g‘risidagi masala ko‘rib chiqildi va 
Senatning tegishli qarori qabul qilindi.

Yalpi majlisda senatorlar tomonidan 
jamiyat hayotining barcha sohasi 
huquqiy asoslarini mustahkamlashga 
va mamlakatda amalga oshirilayotgan 
keng ko‘lamli islohotlar samaradorligini 
osh i r i shga ,  xa lqa ro  hamkor l i kn i 
rivojlantirishga qaratilgan 18 ta masala, 
shu jumladan, 13 ta qonun muhokama 
qilindi.

Shu bilan O‘zbekiston Respublikasi Oliy 
Majlisi Senatining ellik ikkinchi yalpi majlisi 
yakunlandi.

O‘zbekiston Respublikasi
Oliy Majlisi Senati

Axborot xizmati.

HUQUQIY ASOS MUSTAHKAMLANADI,
ISLOHOTLAR SAMARADORLIGI OSHADI

Kuni kecha bo‘lib o‘tgan Oliy Majlis Senatining ellik ikkinchi yalpi majlisida 
jamiyat hayotining barcha yo‘nalishi huquqiy asoslarini mustahkamlash hamda 
yurtimizda amalga oshirilayotgan keng ko‘lamli islohotlar samaradorligini oshirish 
va xalqaro hamkorlikni kuchaytirishga qaratilgan 18 ta masala, shu jumladan, 13 ta 
qonun ko‘rib chiqildi.

Senatorlar ulardan ayrimlarining mazmun-mohiyati va ahamiyati haqida 
quyidagicha fikr bildirdi.

Fikr

YOSH AVLOD 
KAMOLOTIDA 

KINONING O‘RNI 
BEQIYOS

Prezident imiz 
r a h b a r l i g i d a 

amalga oshirilayotgan tizimli 
islohotlar natijasida milliy 
kinomiz qayta “uyg‘ondi”. 
Buni birgina yuqori saviyali, 
zamonaviy, sifatli filmlar 
paydo bo‘lgani misolida 
ham yaqqol ko‘rish mumkin. 
Ayniqsa, kino san’atining 
ravnaqiga qaratilayotgan 
yuksak e ’ t ibor  tu fay l i 
milliy kinematografiyadagi 
o‘zgarishlar bugun o‘z 
samaras in i  be rayo t i r. 
M a s a l a n ,  2 0 2 1 - y i l d a 
Kinochilar saroyi mukammal 
ta ’mir lan ib,  sharo i t lar i 
yangilandi. Katta-kichik 
zal lar,  yozgi  k inoteatr 
va xonalar  zamonaviy 
j i hoz land i .  Bugun  bu 
yerda jami 3 ming nafar 
tomoshabinni qabul qilish 
imkoni mavjud.

Yaq inda  dav la t im iz 
rahbari Kinochilar saroyiga 
borib, O‘zbekiston kino 
san’ati muzeyini ko‘zdan 
kechirdi. Muzey 1972-yilda 
tashkil etilgan bo‘lib, ilgari 
muzey-arxiv sifatida faoliyat 
yuritgan. Unda ellik mingdan 
ortiq tarixiy buyum, libos, 
rasm va kinotasmalar bor.

E n d i l i k d a  m u z e y 
K i n o c h i l a r  s a r o y i g a 
ko‘chiril ib, ko‘rgazmaga 
qo‘yi ldi .  Bir inchi qavat 
o‘zbek kinosining tarixi va 
asoschilari, so‘nggi yillardagi 
yutuqlariga bag‘ishlangan. 
Ikkinchi qavatda tarixiy 
filmlardagi liboslar, atoqli 
kinoijodkorlar hayoti va 
faol iyati  aks ett ir i lgan. 
Ahamiyatlisi, kino ko‘rish 
istagida kelgan borki, ushbu 
tarix bilan tanishib o‘tadi.

Bu yerda rejissyor va 
aktyorlar, kinoshunoslar, 
soha mutasaddilari bilan 
bo ‘ l ib  o ‘ tgan muloqot 
chog‘ ida Prezident imiz 
tashabbusi bilan ishlab 

ch iq i lgan  “Ti r i k  ta r i x ” 
turkumidagi filmlar loyihasi 
taqdimot qilindi.

Bu 2024 — 2030-yillarga 
mo‘ l ja l langan strategik 
dastur bo‘lib, eng qadimgi 
o‘tmishimizdan tortib, yaqin 
tar ix imizgacha bo‘ lgan 
juda katta davrni qamrab 
oladi. Yaratilajak filmlarning 
mavzusi keng va rang-
barang.

Ay t i s h  j o i z k i ,  k i n o 
sohasiga qadam qo‘ygan 
ijodkor borki, tevarak-atrofni 
diqqat bilan kuzatib, undan 
rangin jihatlar, badiiy timsol 
va xarakterlar topish, hech 
kim bilmagan, eshitmagan 
voqealar asosida qiziqarli, 
mazmundor syujet yaratishni 
orzu qiladi. Ayniqsa, o‘zbek 
k inos ida  mehr -oq iba t , 
bag‘rikenglik, ahdga vafo, 
sadoqat singari insoniy 
f a z i l a t l a r n i  t a r a n n u m 
et ish yaxshi  an’anaga 
aylangan. Bu esa yosh 
avlod vakillarida oilasiga, 
j amiya tga  mas ’u l l i g in i 
oshirish barobarida, mustaqil 
fikrlash, shaxs sifatida kamol 
topishida muhim rol o‘ynaydi.

U m u m a n 
o l g a n d a ,  y u r t i m i z d a 
k i n e m a t o g r a f i y a g a 
b e r i l a y o t g a n  e ’ t i b o r , 
ijodkorlarni har tomonlama 
qo‘llab-quvvatlashga oid 
amalga osh i r i layo tgan 
ishlar soha rivojida muhim 
ahamiyat kasb etmoqda. 
U s h b u  y o ‘ n a l i s h d a 
yaratilayotgan sharoitlar, 
qu lay l ik lar,  shubhasiz , 
y o s h l a r n i  c h i n a k a m 
vatanparvar insonlar qilib 
tarbiyalash bilan birga, 
uchinchi Renessansni barpo 
etishga ham xizmat qiladi. 

Muqaddas 
O‘RAZALIYEVA, 

Oliy Majlis 
Qonunchilik palatasi 

deputati.

belgilash, sportchi, trener va hakamlar, sport 
federatsiyalari (uyushmalari) yoki sport 
musobaqalarining boshqa ishtirokchi va 
tashkilotchilarida qonunga itoatkorlik hamda 
javobgarlik hissi to‘laqonli shakllanishiga 
erishish, sportchilarning kelishilgan o‘yinlarda 
qatnashish holatiga chek qo‘yish, mazkur 
toifadagi huquqbuzarliklarni fosh etish va jazo 
muqarrarligini ta’minlash maqsadida Jinoyat 
kodeksiga tegishli qo‘shimchalar kiritilmoqda.

Birinchidan, sport musobaqalari ishtirokchi 
va tashkilotchilarining qonunga xilof ravishda 
moddiy qimmatliklar olishi yoki mulkiy manfaatdor 
bo‘lishi bilan bog‘liq qilmish uchun javobgarlik 
belgilanib, yangi prim-modda kiritilmoqda.

Ikkinchidan, sport musobaqalari ishtirokchilari 
va tashkilotchilarini pora evaziga og‘dirib olganlik 
uchun yangi kiritilgan 2142-moddaga asosan 
javobgarlik nazarda tutilmoqda.

Agar moddiy qimmatliklar bergan yoki mulkiy 
manfaatdor etgan shaxsga nisbatan moddiy 
qimmatliklar yoki mulkiy manfaat so‘rab tovlamachilik 
qilingan bo‘lsa va ushbu shaxs jinoiy harakatlar sodir 
etilganidan keyin bu haqda o‘ttiz sutka ichida o‘z 
ixtiyori bilan arz qilsa, chin ko‘ngildan pushaymon 
bo‘lib, jinoyatni ochishda faol yordam bergan bo‘lsa, 
u javobgarlikdan ozod etiladi.

Yaylovlarni asrab-avaylash — 
dolzarb vazifa

Bahodir TOJIYEV, 
Oliy Majlis Senatining Agrar va suv 

xo‘jaligi masalalari qo‘mitasi raisi:
— Global iqlim o‘zgarishlari oziq-ovqat 

xavfsizligini ta’minlash bilan bog‘liq o‘ta 
dolzarb masalalarni oldimizga qo‘ymoqda. 
Shundan kelib chiqib, O‘zbekistonda tuproq 
unumdor l ig in i  saqlash va yaxshi lash, 
degradatsiya jarayonlarining oldini olish hamda 
ular oqibatlariga qarshi kurashish bo‘yicha 
keng ko‘lamli ilmiy-amaliy ishlar olib borilayotir. 
Xususan, qishloq xo‘jaligi yerlarining meliorativ 
va ekologik holati yaxshilanmoqda, resurslarni 

Baholash faoliyatidagi 
muammolarga 
qonuniy yechim

Ilhom QURBONOV, 
Oliy Majlis Senati a’zosi:
— Aytish joizki, so‘nggi yillarda yurtimizda 

qonun ustuvorligini ta’minlash, inson huquq va 
erkinliklarini himoya qilish, sud-ekspertlik va 
baholash faoliyatini rivojlantirish borasida dadil 
qadamlar tashlandi. Natijada xalqaro reytinglar 
va indekslardagi ko‘rsatkichlarimiz sezilarli 
darajada yaxshilandi. 

Ammo baholash faoliyati bilan bog‘liq 
muammolar ham yo‘q emas. Masalan, sud 
ekspertlari hamda baholovchi tashkilotlar 
uchun umumiy baholash qoidasi va tartiblari 
belgilanmagan bo‘lib, bu amalda muayyan 
qiyinchilik va muammolarni keltirib chiqarmoqda. 

Yalpi majlisda senatorlar tomonidan ko‘rilgan 
“Baholash faoliyati yanada takomillashtirilishi 
munosabati bilan O‘zbekiston Respublikasining 
ayrim qonun hujjatlariga qo‘shimchalar va 
o‘zgartirish kiritish to‘g‘risida”gi qonun ana shu 
muammolarga yechim sifatida ishlab chiqilgan.

Qonunning yangiliklari borasida quyidagilarni 
keltirish mumkin:

Avvalo, baholovchilarning sud va tergov 
organlariga shartnoma asosida ekspert sifatida 
jalb etilishi mumkinligi belgilab qo‘yilmoqda. 
Amalda esa baholovchilar sud va tergov 
organlariga faqatgina shartnoma asosida 
mutaxassis sifatida jalb qilinishi mumkinligi 
ko‘zda tutilgan. Yangi qoida joriy etilgach, sud 
va tergov organlariga qo‘shimcha qulayliklar 
yaratiladi va sohada raqobat muhiti qaror topadi.

Yana bir yangilik — “Sud ekspertizasi 
to‘g‘risida”gi Qonunda baholovchilar baholash 
to‘g‘risidagi hisobotlarida qo‘llanilgan usullar 
ilmiy jihatdan asoslanganligi nuqtayi nazaridan 

o‘tkaziladigan sud ekspertizasi kamida uch yillik 
stajga ega sud ekspertlari tomonidan o‘tkazilishi 
mumkinligi ko‘zda tutilayotganligidir.

Qolaversa, tekshirishlarni o‘tkazishda sud 
eksperti xulosasiga qo‘yilgan talablar va tegishli 
sohadagi qonunchilik hujjatlariga amal qilinishi 
qayd etilmoqda.

Sportdagi korrupsiyaviy 
holatlarga

barham beriladi

Arziqul SOATOV, 
Oliy Majlis Senati a’zosi:
— O‘zbek i s t onda  spo r t  sohas iga 

qaratilayotgan ulkan e’tibor bugun qanday 
samara berayotganligini barchamiz ko‘rib 
turibmiz. Amalga oshirilgan islohotlar, yaratilgan 
shart-sharoit va imkoniyatlar natijasida Olimpiya, 
jahon va qit’a chempionatlarida, xalqaro 
turnirlarda sportchilarimizning yutuqlari tobora 
ko‘payib bormoqda. Boks, shaxmat, futbol, 
dzyudo, taekvondo, og‘ir atletika, kurash, 
qilichbozlik, gimnastika sport turlari, yengil 
atletika kabi yo‘nalishlarda yuksak natijalarga 
erishmoqdamiz. 

Biroq xatarli bir illat borki, u boshqa sohalar 
qatorida sportimiz rivojiga ham xalaqit bermoqda. 
Bu — korrupsiya illatidir. Agar unga qarshi 
izchillik bilan kurashmas ekanmiz, u nafaqat 
sohani orqaga tortadi, balki butunlay izdan 
chiqarib yuborishi ham mumkin. Negaki, sport 
sohasidagi korrupsiya holatlari, birinchi navbatda, 
yosh hamda iqtidorli sportchilarda, endi kirib 
kelayotgan havaskorlarda bor ishtiyoqni yo‘qotadi 
va pirovardida adolat hamda qonun ustuvorligiga 
bo‘lgan ishonchni susaytiradi.

Senatorlar tomonidan ma’qullangan “Sport 
sohasida korrupsiyaning oldini olish maqsadida 
O‘zbekiston Respublikasining Jinoyat kodeksiga 
qo‘shimchalar kiritish to‘g‘risida”gi qonun ana shu 
illatga barham berish maqsadida ishlab chiqilgan. 

Unga ko‘ra javobgarlik choralarini aniq 

tejaydigan texnologiyalar joriy etilmoqda, ekinlarni 
o‘g‘itlashning ilg‘or tizimlari ishlab chiqilib, 
organik dehqonchilik uchun ekologik toza tuproq 
sharoitlari yaratilmoqda.

Biroq yaylovlar holatining buzilishi va ularda 
yuzaga kelayotgan inqiroz chorva mollari ozuqa 
bazasiga, oziq-ovqat xavfsizligiga hamda 
ekologiyaga jiddiy ta’sir ko‘rsatmoqda. Shu 
bois o‘tgan yalpi majlislarda bu sohada yuzaga 
kelayotgan muammolar va ularning yechimiga 
qaratilgan tadbirlarning amalga oshirilishi yuzasidan 
Hukumatga parlament so‘rovi yuborilgan edi.

Yalpi majlis davomida mazkur parlament 
so‘roviga Hukumat tomonidan berilgan javob 
atroflicha ko‘rib chiqildi.

Aytish joizki, ushbu yo‘nalish bo‘yicha ko‘plab 
ishlar qilingan. Masalan, Hukumatning tegishli 
qarorlari doirasida 2024-yil suv ta’minoti mavjud 
bo‘lmagan hududlarda tik quduqlarni qazish, 
quyosh energiyasida ishlaydigan nasos agregatlari 
yordamida yer osti suvlarini chiqarish hamda 
tomchilatib sug‘orish texnologiyalarini joriy etish 
bo‘yicha Buxoro va Navoiy viloyatlarida namunaviy 
tajriba loyihalarini amalga oshirish belgilangan.

So‘nggi yillarda “O‘zdaverloyiha” davlat 
ilmiy-loyihalash instituti tomonidan 17 mln. 
gektarga yaqin yaylovlarda geobotanik tadqiqotlar 
o‘tkazilgan. Ayni chog‘da hududlarda yaylov 
turlarini inobatga olgan holda ulardan foydalanish 
hamda chorva mollarini o‘tlatish normalari va 
muddatlari ishlab chiqilgan bo‘lib, Nishon, Nurota, 
Nurobod, Forish va G‘ijduvon tumanlaridagi 
yaylovlarda ikki yil muddatga chorva mollarini 
almashlab boqish amaliyoti yo‘lga qo‘yilgan.

Yana ko‘plab ishlar bajarilgan, ammo 
muammolar ham yo‘q emas. 

Tahlil natijasi parlament so‘rovida ko‘rsatib 
o‘tilgan ayrim masalalar hamon dolzarbligicha 
qolayotganini tasdiqladi. Joylarda 4 mln. gektardan 
ortiq yaylovlarda geobotanik tadqiqotlar yakuniga 
yetkazilmagan, qolaversa, ularning elektron 
raqamli xaritalarini ishlab chiqish zarur.

Hududlarda suv inshootlarining 2200 dan 
ko‘pi, ya’ni qariyb 80 foizi ta’mirtalab holatga 
kelgan. Yaylovlarning suv ta’minotini yaxshilash 
hamda chorva mollarini sug‘orish uchun 700 dan 
ortiq quduqlar yetishmaydi.

Shulardan kelib chiqqan holda “Yaylovlar 
to‘g‘risida”gi Qonunni qayta ko‘rib chiqish talab 
etilayotganligini ham ta’kidlash zarur.

Bu masala bundan keyin parlament nazoratida 
bo‘ladi. Zero, yaylovlarni asrab-avaylash dolzarb 
vazifadir. 

“Xalq so‘zi”.

Ashxobodda ochilgan Maxtumquli Firog‘iy nomidagi madaniyat va istirohat bog‘ida Alisher Navoiy haykali o‘rnatildi.

JAHONGA GUL TUTAR BUGUN NAMANGAN

DOLZARB QONUN LOYIHALARI — 
MUHOKAMALAR MARKAZIDA

Fraksiya yig‘ilishida “Davlat mulkini 
boshqarish sohasi takomillashtirilishi 

munosabati bilan O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 
loyihasi ham ko‘rib chiqildi. 

Taklif etilayotgan mazkur qonun loyihasi 
bilan davlat mulkini garovga qo‘yish, baholash 
va ommaviy savdolarga chiqarish, davlat 
mulki obyektlarini “nol” xarid qiymati bo‘yicha 
realizatsiya etish tartibini bekor qilish nazarda 
tutilmoqda. Davlat ishtirokidagi korxonalarning 
homiylikka sarflanadigan xarajatlarini, qimmatli 
qog‘ozlar bozorini tartibga solish bilan bog‘liq 
normalar ham belgilanyapti. 

Muhokama davomida fraksiya a’zolari qonun 
loyihasining ahamiyatiga to‘xtalib, unda nazarda 
tutilayotgan ayrim normalar bo‘yicha partiya 
maqsad va vazifalaridan kelib chiqib, o‘z fikrlari, 
taklif hamda tavsiyalarini bildirdi. Loyiha yuzasidan 
ko‘tarilgan savollarga qonun tashabbuskorlari 
tomonidan batafsil javoblar olindi. 

Deputatlar qonun loyihasini qo‘l lab-
quvvatladi. 

Shaffoflikni ta’minlash — 
asosiy omil

O‘zbekiston “Milliy tiklanish” demokratik 
partiyasi fraksiyasi yig‘ilishida “Qishloq 
xo‘jaligiga mo‘ljallangan yer uchastkalarini 
ijaraga berish tartibining takomillashtirilishi 
munosabati bilan O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 
loyihasi qizg‘in muhokama etildi.

Ma’lum qilinganidek, jamoatchilik fikridan 
kelib chiqib ishlab chiqilgan ushbu qonun 
loyihasida bir qator yangiliklar aks etmoqda. 
Xususan, qishloq xo‘jaligiga mo‘ljallangan yer 
uchastkalarini elektron-onlayn auksion savdolari 
orqali ijaraga berish, ijaraga olingan yerlarga 
bo‘lgan ijara huquqini boshqa shaxsga o‘tkazish 
hamda ular garovga qo‘yilgan holda garov 
majburiyati bajarilmaganda mazkur yerlarni 
kreditorlar tomonidan auksionga chiqarishga 
ruxsat berish nazarda tutilyapti.

Muhokamada so‘zga chiqqan fraksiya a’zolari 
qonun loyihasining muhim jihatlariga e’tibor 
qaratdi. Qishloq xo‘jaligi yerlarini ijaraga berishda 
shaffoflikni ta’minlash, yerlarni bozor aktiviga 
aylantirish hamda sohaga investitsiya kiritishda 
ko‘zda tutilayotgan o‘zgartirishlar dolzarb ahamiyat 
kasb etishi alohida ta’kidlandi. Ayni chog‘da qonun 
loyihasini yanada takomillashtirishga oid taklif va 
tavsiyalar ilgari surildi.

Fraksiya yig‘ilishida, shuningdek, Maktabgacha 
va maktab ta’limi vazirining birinchi o‘rinbosari, 

MUNOSABATLARDA 
YANGI 
SAHIFA

U l a r n i n g  h a r  b i r i 
o‘ziga xos mavzu, o‘ziga 
xos mazmunga ega — 

shahar yoki tuman, alohida bir 
muassasaning faoliyat yo‘nalishi 
t ab ia t  ne ’ma t la r i  yo rdamida 

m o h i r o n a  s h a k l l a n t i r i l g a n . 
Bog ‘n ing  k i raver i sh  q ismida 
d u n y o n i n g  “ y e t t i  m o ‘ j i z a s i ” 
ko‘rinishi, ayniqsa, e’tiborni tortadi. 
Hindistonda boburiylar tomonidan 
qurdirilgan Tojmahal maqbarasi, 
Misr piramidalari, Parijdagi Eyfel 
minorasi va boshqa inshootlarning 
kichik nusxalarini tomosha qilar 
ekansiz, o‘zingizni ayni tarixiy 
manzillarga borib qolgandek his 
etasiz.

Bobu r  nom idag i  i s t i r oha t 
bog‘idan mahalliy gulchilar qatori 
xorijiy ishtirokchilarga ham o‘rin 

ajratilgani bu yilgi festivalning o‘ziga 
xos jihatlaridan. Aytish mumkinki, 
Qirg‘iziston, Koreya Respublikasi, 
Ozarbayjon, Xitoy, Hindiston vakillari 
beza tgan  maydoncha la rdag i 
m a n z a r a l a r  d o ‘ s t  d a v l a t l a r 

xalqlarining milliy an’analari, ona 
tabiatga bo‘lgan mehr-muhabbatidan 
dalolat beradi.

Gu l l a r  f es t i va l i ga  t ash r i f 
buyuruvchilar qamrovi yildan-yilga 
ortayotir. Dastlabki ma’lumotlarga 
ko‘ra, ilk kundanoq bu ko‘rsatkich 
700 mingdan ko‘proqni tashkil etgan. 
Ularning 40 mingga yaqini xorijiy 
sayyohlardir.

— Ushbu festivalni Qirg‘izistonda 
ham yaxshi bilishadi, — deydi 
O‘sh shahridagi “Tvmedia” sayti 
muxbiri Nargiza Anorboy qizi. 
— Bu yerga onam va turmush 

o‘rtog‘im bilan keldik. Shaharning 
go‘zal manzaralari, jozibador bog‘ 
va xiyobonlar ko‘zni quvontiradi. 
Tabiatan gullarni xush ko‘ruvchi onam 
bu yerda gulchilar tajribasi bilan 
yaqindan tanishgan bo‘lsa, o‘zim 

televideniye hamda saytimiz uchun 
ma’lumot va tasvirlar oldim.

F e s t i v a l  m e h m o n l a r i n i n g 
ko‘pchiligi bu yerga nafaqat bayram 
tomoshalaridan bahramand bo‘lish, 
balki noyob gullardan xarid qilish 
maqsadida ham tashrif buyurgan. 
Ushbu maqsadda tashkil etilgan 
bozorchada yuzdan ko‘proq gulchilar 
o‘z rastalarini ochgan.

— Har  y i l i  o ‘ t kaz i lad igan 
bu fest ivalni biz ham orziqib 
kutamiz, — deydi Andijonning 
Shahr ixon tumanidan kelgan 
Husniddin Xolmatov. — Chunki 

x o n a d o n i m i z d a g i  2 , 5  s o t i x 
i s s i qxonada  pa rva r i sh l ayo t
gan yuzdan ort iq turdagi gul 
ko‘chatlarining katta qismini bayram 
kunlari sotuvga chiqaramiz. Ular 
orasida xor i jdan ol ib kel inib, 
mahalliylashtirilgan noyob navlar ham 
anchagina. Masalan, keyingi paytda 
Xitoyning “Aukariya”, “Drassena” 
s ingar i  gu l la r in i  iq l im imizga 
m o s l a s h t i r d i k .  G u l c h i l i k d a n 
topayotgan daromadimiz ham chakki 
emas — yiliga 200 million so‘mdan 
ko‘proqni tashkil qiladi.

Xalqaro gullar festivalining bu 
galgi mavsumi qirq kun davom etadi. 
Kecha “Ipak yo‘li bo‘ylab turizm 

Maktabgacha ta’lim agentligi direktori Agrippina 
Shinga maktabgacha ta’lim tashkilotlarini malakali 
pedagog kadrlar bilan ta’minlash, zamonaviy ta’lim 
dasturlari va texnologiyalarni tatbiq etish bo‘yicha 
amalga oshirilayotgan chora-tadbirlar to‘g‘risida 
quyi palataning parlament so‘rovini yuborish 
masalasi ko‘rib chiqildi.

Ushbu yo‘nalishda mamlakatimizda muayyan 
ishlar amalga oshirilayotgani qayd etildi. Biroq 
Qonunchilik palatasi deputatlarining saylov 
okruglaridagi uchrashuvlarida mazkur ta’lim 
tashkilotlariga metodik yordam berish, sohaga 
zamonaviy ta’lim dasturlari va texnologiyalarini 
tatbiq etish, ayniqsa, malakali pedagog kadrlarni 
jalb qilish borasida qator muammolar mavjudligi 
aniqlangani aytib o‘tildi. 

Shulardan kelib chiqib, Maktabgacha va 
maktab ta’limi vazirining birinchi o‘rinbosari, 
Maktabgacha ta’lim agentligi direktoriga 
parlament so‘rovi yuborish masalasi deputatlar 
tomonidan qo‘llab-quvvatlandi.   

Davlat mulkini boshqarish 
sohasi takomillashtiriladi

O‘zbekiston “Adolat” sotsial-demokratik 
partiyasi fraksiyasi yig‘ilishida “Aholi bandligi 
to‘g‘risida”gi O‘zbekiston Respublikasi Qonuniga 
o‘zgartirishlar va qo‘shimcha kiritish haqida”gi 
qonun loyihasi ko‘rib chiqildi.

Ma’lum qilinganidek, mazkur qonun loyihasi 
bilan “Aholi bandligi to‘g‘risida”gi Qonunga “davlat 
boshqaruvi organlari” tushunchasi “respublika 
ijro etuvchi hokimiyat organlari” tushunchasiga 
almashtirilishini, shuningdek, oilaviy (maishiy) 
zo‘ravonlikdan jabrlangan shaxslar aholining 
ijtimoiy jihatdan ehtiyojmand toifasiga kiritilishini 
nazarda tutuvchi o‘zgartirishlar kiritilmoqda.

Muhokama davomida fraksiya a’zolari qonun 
loyihasining ahamiyatiga alohida to‘xtalib, uni 
yanada takomillashtirish, pishiq-puxta holatga 
keltirish va maromiga yetkazish bo‘yicha o‘z 
mulohazalari, taklif va tavsiyalarini bildirdi. 

Fraksiya a’zolarining fikricha, qonun loyihasi 
aholining ijtimoiy jihatdan ehtiyojmand toifalarini 
ishga joylashtirish bo‘yicha qo‘shimcha 
kafolatlarni ta’minlashga, shuningdek, qonun 
hujjatlarini qo‘llash amaliyotidagi qarama-
qarshiliklarning oldini olishga xizmat qiladi.

Yig‘ilishda, shu bilan birga, “Davlat mulkini 
boshqarish sohasi takomillashtirilishi munosabati 
bilan O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish 
to‘g‘risida”gi qonun loyihasi qizg‘in munozaralarga 
sabab bo‘ldi. Xususan, deputatlarning qonun 
loyihasining birinchi moddasida nazarda 
tutilayotgan yangiliklar bo‘yicha aniqlashtiruvchi 
savollari yuzasidan qonun tashabbuskorlari 

tushuntirishlar berib o‘tdi. Ularning aytishicha, 
qonun loyihasining qabul qilinishi davlat mulkini 
boshqarish sohasini takomillashtirish hamda 
maxsus vakolatli organning vakolatlari va ustuvor 
yo‘nalishlarini belgilash orqali xususiy mulkchilikni 
kengaytirishga xizmat qiladi.

Savol-javoblardan so‘ng deputatlar tomonidan 
berilgan takliflar e’tiborga olingan holda, har 
ikkala qonun loyihasi ham qo‘llab-quvvatlandi. 

Aholi ijtimoiy himoyasi yanada 
kuchaytiriladi 

O‘zbekiston Xalq demokratik partiyasi 
fraksiyasi a’zolari “Aholi bandligi to‘g‘risida”gi 
O ‘zbek is ton  Respub l i kas i  Qonun iga 
o‘zgartirishlar va qo‘shimcha kiritish haqida”gi 
qonun loyihasini muhokama qildi. 

Mazkur loyiha bilan aholining ijtimoiy 
ehtiyojmand toifalarini ishga joylashtirish 
bo‘yicha qo‘shimcha kafolatlar oladigan shaxslar 
toifasiga umumiy o‘rta va o‘rta maxsus ta’lim 
tashkilotlari, kasb-hunar maktablari, kollejlar 
hamda texnikumlarni tamomlab, kasbga ega 
bo‘lgan yoshlar bilan birga, endilikda oilaviy 
(maishiy) zo‘ravonlikdan jabrlangan shaxslar 
ham kirishi nazarda tutilmoqda. 

Deputatlar ushbu hujjatning muhimligini, 
partiya elektorati manfaatlariga xizmat qilishini 
ta’kidlagan holda qonun loyihasi aholining 
ijtimoiy ehtiyojmand toifalarini ishga joylashtirish 
bo‘yicha qo‘shimcha kafolatlarni ta’minlashga, 
qonunchilik hujjatlarini qo‘llash amaliyotidagi 
qarama-qarshiliklarning oldini olishga qaratilgani 
bilan ahamiyatli ekanligini alohida qayd etdilar. 
Muhokamadan so‘ng qonun loyihasi fraksiya 
a’zolari tomonidan qo‘llab-quvvatlandi. 

Yig‘ilishda, shuningdek, Kambag‘allikni 
qisqartirish va bandlik vaziri B. Musayevga 
“Xavfsiz, tartibli va qonuniy mehnat migratsiyasi 
tizimini joriy etish hamda mehnat migratsiyasidan 
qaytib kelgan shaxslarni reintegratsiya qilish 
borasida amalga oshirilayotgan ishlar to‘g‘risida” 
Qonunchilik palatasining parlament so‘rovini 
yuborish haqidagi masala ham ko‘rib chiqildi. 

Kun tartibidagi ushbu masala deputatlar 
tomonidan atroflicha muhokama qilinib, yakdillik 
bilan qo‘llab-quvvatlandi.

Yer uchastkalarini ijaraga 
berishda yangi tartib

O‘zbekiston Ekologik partiyasi fraksiyasi 
yig‘i l ishida dastlab “Qishloq xo‘jaligiga 
mo‘ljallangan yer uchastkalarini ijaraga berish 
tartibining takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish 
to‘g‘risida”gi qonun loyihasi ko‘rib chiqildi.

Ta’kidlab o‘tilganidek, ayni paytda qishloq 
xo‘jaligiga mo‘ljallangan yerlarga bo‘lgan 
ijara huquqini boshqa shaxslarga o‘tkazish 
qonun bilan taqiqlanganligi ijarachi hamda 
sarmoyadorlarga yer uchastkasiga kiritgan 
investitsiya o‘rnini qoplash imkoniyatlarini 
cheklab qo‘ymoqda. Mazkur qonun loyihasi 
bilan esa yuqoridagi muammolarni qonun 
doirasida hal qilish ko‘zda tutilyapti. Xususan, 
loyiha bilan Yer kodeksiga, “Ijara to‘g‘risida”gi, 
“Fermer xo‘jaligi to‘g‘risida”gi qonunlarga tegishli 
o‘zgartirish va qo‘shimchalar kiritilmoqda.

Qonun loyihasida qishloq xo‘jaligiga mo‘ljallangan 
yer uchastkalari elektron onlayn-auksion savdo 
natijalari asosida ijaraga berilishi to‘g‘risidagi norma 
aks ettirilyapti. Bundan tashqari, qishloq xo‘jaligiga 
mo‘ljallangan yer uchastkalari bo‘yicha ijarachilarning 
o‘z huquq va majburiyatlarini boshqa shaxsga 
o‘tkazishi, ya’ni qayta ijaraga ruxsat berilishini 
belgilash taklif etilmoqda. Qolaversa, agrosanoat 
klasterlariga yer uchastkalarini Vazirlar Mahkamasi 
tomonidan to‘g‘ridan-to‘g‘ri ijaraga berish tartibi bekor 
qilinayotir.

Fraksiya a’zosi Ravshan Begmatov so‘z 
olib, qonunchilikka kiritilishi taklif etilayotgan 
o‘zgartirish va qo‘shimchalar yerdan samarali 
foydalanishni targ‘ib qilib kelayotgan Ekologik 
partiya a’zolarining dasturiy g‘oyalariga mos 
kelishini qayd etdi. Deputatning fikricha, 
qonun loyihasining qabul qilinishi qishloq 
xo‘jaligi yerlarini bozor aktiviga aylantirish 
imkoniyatini kengaytirib, sohaga yo‘naltiriladigan 
investitsiyalar hajmini oshiradi.

Shuningdek, yig‘ilishda Qurilish va uy-joy 
kommunal xo‘jaligi vaziri B. Zokirovga ichimlik 
suvi ta’minoti va oqova suvlarni chiqarib 
yuborish sohasida amalga oshirilayotgan ishlar 
yuzasidan yuborilgan parlament so‘roviga 
kelib tushgan qo‘shimcha javobi ham ko‘rib 
chiqildi. Quyi palataning shu yil 30-aprelida 
o‘tkazilgan yalpi majlisida vazirning yozma 
javobini muhokama qilish jarayonida parlament 
so‘rovida qo‘yilgan savollarga yetarli darajada 
tushuntirish berilmagani qayd etilib, so‘rovga 
qo‘shimcha javob berish vazifasi yuklatilgan edi. 

Fraksiya a’zolari qo‘shimcha javobda 
maxsus laboratoriyalarda ichimlik suvining 
sifati to‘liq tahlil etilishi, iste’molchilarga 
masofadan ma’lumot uzatuvchi zamonaviy 
suv hisoblagichlari  o‘rnat i l ishi hamda 
hisoblagichlardan uzatiladigan ma’lumotlarni 
qabul qilish tizimi yaratilishi bo‘yicha olib 
bor i layotgan chora-tadbir lar  haqidagi 
ma’lumotlar batafsil keltirilganini e’tirof etdilar.

Yig‘ilishda kun tartibiga kiritilgan masalalar 
yuzasidan takliflar berildi hamda tegishli qaror 
qabul qilindi. 

“Xalq so‘zi”.

Ishonchim komilki, 
S a m a r q a n d d a 

bo‘l ib o‘tgan O‘zbekiston 
— Malayziya biznes forumi 
y a k u n l a r i  i q t i s o d i y o t g a 
alohida e’tibor qaratgan holda 
munosabatlar dinamikasiga 
kuchli turtki beradi. 

M a m l a k a t l a r i m i z 
o‘rtasidagi an’anaviy faol 
par lament  d ip lomat iyas i 
tajribasiga tayanib aytsak, 
Malayziya Parlamenti Senati 
ikki davlat munosabatlarini 
yanada chuqurlashtirishga 
hissa qo‘shishga tayyor. 
Jor iy  y i ln ing iyun oyida 
respublika parlamentining 
har ikki palatasi rahbariyati 

bilan muzokaralar o‘tkazish 
uchun O‘zbekistonga tashrif 
buyurishni rejalashtiryapman.

B u n d a n  t a s h q a r i , 
“O‘zbekiston — Malayziya” 
par lament la ra ro  do ‘s t l i k 
g u r u h i n i n g  n a v b a t d a g i 
uchrashuvi, shuningdek, Oliy 
Majlis Qonunchilik palatasi 
Spikerining Kuala-Lumpurga 
tashrifi kun tartibidan o‘rin 
olgan.

Ikki mamlakat hukumatlari 
tashrif yakunlari bo‘yicha 
erishilgan kelishuvlarni amalga 
oshirishga va o‘zaro manfaatli 
hamkorlikning yangi ufqlarini 
iz lashga a loh ida e ’ t ibor 
qaratishlariga ishonchim komil.

—  M a l a y z i y a  B o s h 
vazir in ing O‘zbekistonga 
rasmiy tashrifi ikki mamlakat 
o‘rtasida do‘stlik va ko‘p qirrali 
sherikl ik munosabatlar ini 
yanada kengaytirishga xizmat 
qiladigan tarixiy voqeadir. Shu 
nuqtayi nazardan, O‘zbekiston 
rahbarining siyosiy muloqotni 
yanada mustahkamlash, xalqaro 
tashkilotlar doirasida o‘zaro 
qo‘llab-quvvatlashni davom 
ettirish, gumanitar va ta’lim 
dasturlarini amalga oshirish, 
turizm va madaniy almashinuvni 
faollashtirish muhimligi haqidagi 
fikrini qo‘llab-quvvatlayman.

Shu bilan birga, ikki davlat 
salohiyatidan to‘liq foydalanish 
uchun savdo-iqt isodiy va 
investitsiyaviy sohalarda amaliy 
hamkorlikni kuchaytirish zarur, 
deb hisoblayman.

X u s u s a n ,  2 0 2 3 - y i l 
yakunlariga ko‘ra, O‘zbekiston 
va Malayziya o‘rtasidagi o‘zaro 
tovar ayirboshlash hajmi ikki 
baravardan ziyodga oshdi, 
qo‘shma korxonalar soni 
ko‘paydi. Shuningdek, Toshkent 
va Kuala-Lumpur o‘rtasidagi 
aviaqatnovlar harakati ortib 
bormoqda.

Tashrif doirasida o‘tkazilgan 
O‘zbekiston — Malayziya biznes 
forumi yakunlari investitsiyaviy 
sheriklikni kengaytirishga, 
innovatsiyalar, sanoat, “yashil” 
energetika, neft-kimyo, elektr 
texnikasi va elektronika, 
farmatsevtika va boshqa 
sohalarda yetakchi kompaniyalar 
kooperatsiyasiga xizmat qiladi.

O‘zbekiston Prezidentining 
m u z o k a r a l a r  c h o g ‘ i d a 
ilgari surgan tashabbuslari 
d o l z a r b l i g i n i  a l o h i d a 
ta’kidlamoqchiman. Jumladan, 
O‘zbekiston — Malayziya 
sanoat zonasini tashkil etish, 
Savdo bo‘yicha qo‘shma 
qo‘mi tan i  Hukumat lararo 
komiss iyaga ay lant i r ish , 
“Markaziy Osiyo + ASEAN” 
formatida tashqi ishlar vazirlari 
muloqotini tuzish bo‘yicha 
takliflari shular jumlasidandir. 

Tashrif chog‘ida imzolangan 
ko ‘p  q i r ra l i  hamkor l i kn i 
chuqurlashtirish to‘g‘risidagi 
Qo‘shma bayonot O‘zbekiston 
bilan Malayziya o‘rtasidagi 
savdo-iqtisodiy, investitsiyaviy 
va madaniy-gumanitar aloqalarni 
yanada rivojlantirishga xizmat 
qilishiga ishonaman.

Roy Entoni ROJERS, 
Malaya universiteti qoshidagi Osiyo va Yevropa instituti 
direktori o‘rinbosari:

— Ma ml aka t l a r i m i zn i 
tarixiy va madaniy aloqalar, 
bag‘rikenglik, xilmaxillik va 
mehmondo‘stlik an’analari 
kabi azaliy va umumbashariy 
rishtalar bog‘lab turadi. 

Bugungi kunda turizm 
O‘zbekiston — Malayziya 
o‘rtasidagi hamkorl ikning 
strategik yo‘nalishlaridan biridir. 
O‘ylaymanki, Bosh vazir Anvar 
Ibrohimning O‘zbekistonga 
rasmiy tashrifi islom turizmining 
yetakchi yo‘nalishlari sifatida ilgari 
surish bo‘yicha hamkorligimizga 
yanada turtki beradi.

O‘tgan yi l i  Samarqand 
shahrida imzolangan O‘zbekis
ton va Malayziya hukumatlari 
o‘rtasida turizm sohasidagi 
h a m k o r l i k  t o ‘ g ‘ r i s i d a g i 
m e m o r a n d u m n i  a m a l i y 
mazmun b i lan  to ‘ ld i r i sh 
b o ‘ y i c h a  o ‘ z b e k i s t o n l i k 
hamkorlar va O‘zbekiston 
elchixonasi bilan muhokama 
qildik hamda aniq vazifalarni 
belgilab oldik. Bizning yaqin 
istiqboldagi rejalarimizdan 

turizm sohasi vakillarining 
o‘zaro tashriflari, qo‘shma 
t r en i ng l a r,  shun ingdek , 
musulmonlar uchun qulay 
turizm standartlarini joriy etish 
bo‘yicha ilg‘or tajriba almashish 
o‘rin olgan.

“Uzbek i s tan  A i rways ” 
AJ va “Batik Air Malaysia” 
aviakompaniyasi tomonidan 
yo‘lga qo‘yilgan Toshkent va 
Kuala-Lumpur o‘r tasidagi 
to‘g‘ridan-to‘g‘ri havo qatnovlari 
i kk i  mamlakat  tu r i zmin i 
yanada rivojlantirishga xizmat 
qilishiga ishonchim komil. 
O‘zbekistonning madaniy 
merosi, noyob me’morchiligi 
va jadal rivojlanayotgan turizm 
infratuzilmasi malayziyalik 
sayyohlarni yanada ko‘proq 
jalb etishiga ishonaman. 

S h u  b i l a n  b i r g a , 
parvozlar qatnovini oshirish 
o‘zbekistonlik do‘stlarimizga 
Malayziyaning rang-barangligi, 
mehmondo‘stligi va go‘zalligini 
his qil ishlari uchun yangi 
imkoniyatlar ochadi.

Nizran NURDIN, 
Malayziya Islom turizmi markazi bosh direktori:

—  S o ‘ n g g i  y i l l a r d a 
O‘zbekiston va Malayziya 
o‘rtasida keng ko‘lamli hamkorlik 
faol lashgani kuzat i lyapt i . 
Oliy darajada muloqot olib 
borilmoqda. Savdo-iqtisodiy, 
investi tsiyaviy, turizm va 
madaniyat sohalarida ikki 
tomonlama aloqalar har jihatdan 
chuqurlashyapti. Gumanitar va 
ta’lim yo‘nalishlarida amalga 
oshirilayotgan loyihalar ko‘lami 
tobora kengaymoqda.

Savdo - i q t i sod i y  soha 
h a m k o r l i k n i n g  u s t u v o r 
yo‘nalishi bo‘lib, ikki davlat 
kun tartibida alohida o‘rin 
tutadi. Hozirgi Savdo bo‘yicha 
qo‘shma qo‘mita faoliyatini 
alohida ta’kidlash kerak. 2023-
yil yakuni bo‘yicha mamlakatlar 

o‘rtasidagi tovar ayirboshlash 
hajmi ikki baravardan ziyod 
oshgani ham juda muhim.

Savdo masalalari bo‘yicha 
hukumatlararo komissiya va 
O‘zbekiston — Malayziya sanoat 
zonasini tashkil etish to‘g‘risida 
erishilgan kelishuv Malayziya 
O‘zbekistonga Markaziy Osiyo 
mintaqasidagi iqtisodiy va 
investitsiyaviy markaz sifatida 
qarashini namoyon etadi.

Malayziya Bosh vaziri Anvar 
Ibrohimning O‘zbekistonga 
rasmiy tashrif i  yakunlari , 
shubhasiz, ikki mamlakat 
o‘rtasidagi munosabatlar sifat 
j ihatdan yangi bosqichga 
ko‘tarilganidan dalolat beradi.

“Dunyo” AA.

Derya SOYSAL, 
Ekologiya va atrof-muhit bo‘yicha mustaqil ekspert, 
Markaziy Osiyo bo‘yicha tarixchi (Belgiya):

Oʻzbekiston — Malayziya:

tarmoqlarini yaratish” mavzuidagi ilk 
xalqaro ilmiy anjuman bo‘lib o‘tdi. 
Unda bugungi kunda Namanganda 
sayyohlik obyektlari soni 139 taga 
yetib, keyingi olti yilda uch barobar 
o‘sgani alohida qayd etildi. Oldinda 
gullar, hunarmandlar, modalar 
ko‘rgazmasi, turli tanlovlar, qadimiy 
o‘yinlardan tortib, taniqli estrada 
xonandalarining chiqishlarigacha 
bo‘lgan ko‘ngilochar dasturlar turibdi. 

Ishonamizki, gullar festival i 
anjumanga kelgan har bir kishiga 
shukuhli lahzalarni taqdim qiladi.

Qudratilla NAJMIDDINOV
(“Xalq so‘zi”).

